ΣΥΝΟΔΙΚΟΝ
ΤΗΣ ΑΓΙΑΣ ΚΑΙ ΟΙΚΟΥΜΕΝΙΚΗΣ Ζ΄ ΣΥΝΟΔΟΥ ΥΠΕΡ ΤΗΣ ΟΡΘΟΔΟΞΙΑΣ
ΠΡΟΟΙΜΙΟΝ
Εὐλόγησον Πάτερ,
Ἐποφειλομένη πρὸς, Θεὸν ἐτήσιος εὐχαριστία, καθ' ἣν ἡμέραν ἀπελάβομεν τὴν
τοῦ Θεοῦ Ἐκκλησίαν, σὺν ἀποδείξει τῶν τῆς εὐσεβείας δογμάτων, καὶ καταστροφῇ τῶν τῆς κακίας δυσσεβημάτων.
Προφητικαῖς ἑπόμενοι ῥήσεσι, Ἀποστολικαῖς τε παραινέσεσιν εἴκοντες, καὶ ευαγγελικαῖς ἱστορίαις στοιχειούμενοι, τῶν ἐγκαινίων τἠν ἡμέραν ἑορτάζομεν.
῾Ησαίας μὲν γάρ φησιν, Ἐγκαινίζεσθαι νήσους πρὀς τὀν Θεόν τὰς ἐξ ἐθνῶν ὑπαινιττόμενος Ἐκκλησίας· εἶεν δ' ἂν Ἐκκλησίαι, οὐχ αἱ τῶν ναῶν ἁπλῶς οἰκοδομαὶ καὶ φαιδρότητες, ἀλλὰ τῶν ἐν αὐταῖς εὐσεβούντων τὸ πλήρωμα, καὶ οἷς ἐκεῖνοι τὸ θεῖον ὕμνοις καὶ δοξολογίαις θεραπεύουσιν. Ὁ δὲ Ἀπόστολος αὐτὸ τοῦτο παραινῶν, ἐν καινότητι ζωῆς περιπατῆσαι διακελεύεται, καὶ εἴ τις ἐν Χριστῷ καινὴ κτίσις, ἀνακαινίζεσθαι. Τὰ δέ γε Κυριακὰ λόγια, καὶ προφητικὴν δεικνύντα κατάστασιν, ἐγένετό φησι, τὰ ἐγκαίνια ἐν ῾Ιεροσολύμοις, καὶ χειμὼν ἦν, εἰτε ὁ νοητός, καθ᾽ ὃν τὸ τῶν Ἰουδαίων ἔθνος κατὰ τοῦ κοινοῦ Σωτῆρος τὰς τῆς μιαιφονίας ἐκίνει καταιγίδας τε καὶ τὸν τάραχον, εἴτε καὶ ὁ τὰς σωματικὰς αἰσθήσεις τῇ τοῦ ἀέρος ἐπὶ τὸ κρυμῶδες παραλυπῶν μεταβολῇ. Γέγονε γὰρ δὴ καὶ καθ' ἡμᾶς χειμών, οὐχ ὁ τυχὼν, ἀλλ' ὁ τῷ ὄντι, τῆς μεγάλης κακίας, ἐκχέων τὴν ὠμότητα ἀλλ' ἤνθησεν ἡμῖν τῶν χαρίτων τοῦ Θεοῦ τὸ πρωτοκαίριον ἔαρ, ἐν ᾧ τὸν εὐχαριστήριον ἐπ' ἀγαθοῖς θερισμόν, τῷ Θεῷ συνεληλύθαμεν ποιήσασθαι, ὡς ἄν φαίημεν ψαλμικώτερον· Θέρος καὶ ἔαρ σὺ ἔπλασας αὐτά, μνήσθητι ταύτης. Καὶ γὰρ τοὺς ὀνειδίσαντας ὑριον ἐχθρούς, καὶ τὴν τούτου ἁγίαν προσκύνησιν ἐν ἁγίαις Εἰκόσιν ἐξατιμώσαντας, ἐπαρθέντας τε καὶ ὑψωθέντας τοῖς δυσσεβήμασι, κατέῤῥαξεν αὐτοὺς ὁ τῶν θαυμασίων Θεός, καὶ τοῦ τῆς ἀποστασίας φρυάγματος κατηδάφισεν· οὐδὲ παρεῖδε τὴν φωνὴν τῶν βοώντων πρὸς αὐτόν. Μνήσθητι Κύριε, τοῦ ὀνειδισμοῦ τῶν δούλων σου, οὗ ὑπέσχον ἐν τῷ κόλπῳ μου πολλῶν ἐθνῶν· οὗ ὠνείδισαν οἱ ἐχθροί σου Κύριε. οὗ ὠνείδισαν τὸ ἀντάλλαγμα τοῦ Χριστοῦ σου. Ἀντάλλαγμα δ' ἂν εἶναι τοῦ Χριστοῦ, οἱ τῷ θανάτῳ αὐτοῦ ἐξαγορασθέντες, καὶ πεπιστευκότες αὐτῷ, διά τε λόγου ἀνεκηρύξεως, καὶ εἰκονικῆς ἀνατυπώσεως, δι' ὧν τὸ μέγα τῆς Οἰκονομίας ἔργον τοῖς λελυτρωμένοις ἐπιγινώσκεται, διὰ Σταυροῦ τε, καὶ τῶν πρὸ τοῦ Σταυροῦ, καὶ μετὰ τὸν Σταυρὸν παθῶν τε καὶ θαυμάτων αὐτοῦ· ἐξ ὧν καὶ ἡ τῶν αὐτοῦ παθημάτων μίμησις, εἰς Ἀποστόλους, ἐκεῖθέν τε εἰς Μάρτυρας διαβαίνει, καὶ δι' αὐτῶν μέχρις Ὁμολογητῶν, καὶ Ἀσκητῶν κάτεισι.
Τούτου τοίνυν τοῦ ὀνειδισμοῦ, οὗ ὠνείδισαν οἱ ἐχθροὶ Κυρίου, οὗ ὠνείδισαν τὸ ἀντάλλαγμα τοῦ Χριστοῦ αὐτοῦ, ἐπιμνησθεὶς ὁ Θεὸς ἡμῶν, ὁ τοῖς ἰδίοις σπλάγχνοις παρακαλούμενος, καὶ ταῖς μητρικαῖς αὐτοῦ δεήσεσιν ἐπικαμπτόμενος, ἔτι δὲ καὶ ἀποστολικαῖς, καὶ πάντων τῶν Ἁγίων, οἳ καὶ συνεξυβρίσθησαν αὐτῷ, καὶ συνεξουθενώθησαν ἐν ταῖς Εἰκόσιν, ἵνα, ὥσπερ συνέπαθον σαρκί, οὕτως ἆρα, ὡς ἔοικε, καὶ ταῖς κατὰ τῶν σεπτῶν Εἰκόνων αὐτῷ συγκοινωνήσωσιν ὕβρεσιν, ἐνήργτσεν ὕστερον, ὅ,τι βεβούληται σήμερσν, καὶ πέπραχε δεύτερον, ὅπερ ἐτέλεσε πρότερον. Πρότερον μὲν γάρ, μετὰ πολυτελῆ τινα χρόνον τῆς τῶν ἁγίων Εἰκόνων ἐκφαυλίσεως καὶ ἀτιμίας, ἐπανέστρεψε τὴν εὐσέβειαν εἰς ἑαυτήν νυνὶ δέ, ὅπερ ἐστὶ δεύτερον, μικροῦ μετὰ τριάκοντα ἔτη κακώσεως, κατηρτίσατο τοῖς ἀναξίοις ἡμῖν τὴν τῶν δυσχερῶν ἀπαλλαγήν, καὶ τῶν λυπσύντων τὴν ἀπολύτρωσιν, καὶ τῆς εὐσεβείας τὴν ἀνακήρυξιν, καὶ τῆς εἰκονικῆς ποσκυνήσεως τὴν ἀσφάλειαν, καὶ τὴν πάντα φέρουσαν ἡμῖν τὰ σωτήρια ῾Εορτήν. Ἐν γὰρ ταῖς Εἰκόσιν ὁρῶμεν τὰ ὑπὲρ ἡμῶν τοῦ Δεσπότου πάθη, τὸν Σταυρόν, τὸν Τάφον, τὸν Ἅδην νεκρούμενον, καὶ σκυλευόμενον, τῶν Μαρτύρων τοὺς ἄθλους, τοὺς στεφάνους, αὐτὴν τὴν σωτηρίαν, ἣν ὁ πρῶτος ἡμῶν ἀθλοθέτης, καὶ ἀθλοδότης, καὶ στεφανίτης ἐν μέσῳ τῆς γῆς κατειργάσατο.
Ταύτην σήμερον τὴν πανήγυριν ἑορτάζομεν, καὶ ταύτῃ εὐχαῖς, καὶ λιτανείαις συνευφραινόμενοί τε καὶ συναγαλλόμενοι, ψαλμοῖς ἐκβοῶμεν καὶ ᾄσμασιν.
῾Εξω, τρίς.
Τίς Θεὸς μέγας, ὡς ὁ Θεὸς ἡμῶν; σὺ εἶ ὁ Θεὸς ἡμῶν, ὁ ποιῶν θαυμάσια μόνες.
῾Εξω
Τοὺς φαυλιστὰς γὰρ τῆς σῆς δόξης ἐξεμυκτήρισας, τοὺς τολμητὰς κατὰ τῆς Εἰκόνος καὶ θρασεῖς, δειλοὺς καὶ πεφευγότας ἀπέδειξας.
Ἀλλ' ἡ μὲν εἰς Θεὸν εὐχαριστία, καὶ τὸ δεσποτικὸν κατὰ τῶν ἀντιπάλων τρόπαιον, ἐν τούτοις τὰ δέ γε κατὰ τῶν Εἰκονομαχούντων ἆθλά τε καὶ παλαίσματα, ἕτερος λόγος, καὶ λογογραφία διεξοδικωτέρα δηλώσει. ῾Ως ἐν καταπαύσει δέ τινι τῇ μετὰ τὴν ἐρημικὴν πάροδον, εἰς κατάσχεσιν τῆς νοητῆς ῾Ιερουσαλὴμ καθεστῶτες, Μωσαἱκῇ τινι μιμήσει, μᾶλλον δὲ θεϊκῇ διακελεύσει, οἷα στήλῃ τινὶ ἐκ μεγίστων λίθων συνηρμονισμένη, καὶ πρὸς ἀποδοχὴν γραφῆς διατιθεμένη, ταῖς τῶν ἀδελφῶν καρδίαις, τάς τε εὐλογίας, αἳ ὀφείλονται ταῖς νομοφυλακτοῦσι, καὶ τὰς ἀρὰς δέ, αἷς ἑαυτοὺς ὑποβάλλουσιν οἱ παρανομοῦντες, δίκαιόν τε καὶ ὀφειλόμενον δεῖν ᾠήθημεν ἀναγράψαι. Διὸ φαμὲν τάδε.
Ἐξω
Τῶν τὴν ἔνσαρκον τοῦ Θεοῦ Λόγου παρουσίαν, λόγῳ, στόματι, καρδίᾳ, καὶ νῷ,
γραφῇ τε καὶ Εἰκόσιν ὁμολογούντων,
Αἰωνία ἡ μνήμη. (γ΄)
Τῶν εἰδότων τῆς τοῦ Χριστοῦ μιᾶς, καὶ τῆς αὐτῆς ὑποοτάσεως, τὸ ἐν οὐσίαις
διάφορον, καὶ ταύτης τὸ κτιστόν τε καὶ ἄκτιστον, τὸ ὁρατόν, καὶ ἀόρατον, τὸ παθητόν, καὶ ἀπαθές, τὸ περιγραπτόν, καὶ ἀπερίγραπτον· καὶ τῇ μὲν θεϊκῇ οὐσίᾳ, τὸ ἄκτιστον, καὶ τὰ ὅμοια προσαρμοζόντων, τῇ δὲ ἀνθρωπίνη φύσει, τά τε ἄλλα καὶ τὸ περιγραπτὸν ἀνομολογούντων, καὶ λόγῳ καὶ Εἰκονίσμασιν,
Αἰωνία ἡ μνήμη. (γ΄)
Τῶν πιστευόντων καὶ διακηρυκευομένων, ἤτοι εὐαγγελιζομένων, τοὺς λόγους ἐπὶ γραμμάτων, τὰ πράγματα ἐπὶ σχημάτων, καὶ εἰς μίαν ἑκάτερον συντελεῖν ὠφέλειαν, τήν τε διὰ λόγων ἀνακήρυξιν, καὶ τὴν δι' Εἰκόνων τῆς ἀληθείας βεβαίωσιν,
Αἰωνία ἡ μνήμη. (γ΄)
Τῶν τῷ λόγῳ ἁγιαζόντων τὰ χείλη, εἶτα τοὺς ἀκροατὰς διὰ τοῦ λόγου, εἰδότων τε καὶ κηρυσσόντων, ὡς ἁγιάζεται μὲν ὁμοίως διὰ τῶν σεπτῶν Εἰκόνων τὰ ὄμματα τῶν ὁρώντων, ἀνάγεται δὲ δι' αὐτῶν ὁ νοῦς πρὸς θεογνωσίαν, ὥσπερ καὶ διὰ τῶν θείων ναῶν, καὶ τῶν ἱερὥν σκευῶν, καὶ τῶν ἄλλων κειμηλίων,
Αἰωνία ἡ μνήμη. (γ΄)
Τῶν ἐπισταμένων, ὡς ἡ ῥάβδος, καὶ αἱ πλάκες, ἡ κιβωτός, καὶ ἡ λυχνία, καὶ ἡ τράπεζα, καὶ τό θυμιατήριον, τὴν Παναγίαν προέγραφέ τε, καὶ προδιετύπου Παρθένον, τὴν Θεοτόκον Μαρίαν· καὶ ὡς ταῦτα μὲν προετύπου ταύτην, οὐ γέγονε δὲ ἐκείνη ταῦτα· γέγονε δὲ Κόρη, καὶ διαμένει μετὰ τὴν Θεογεννησίαν Παρθένος, καὶ διὰ τοῦτο μᾶλλον Κόρην αὐτὴν τοῖς Εἰκονίσμασι γραφόντων, ἢ τοῖς τύποις σκιαγραφούντων,
Αἰωνία ἡ μνήμη. (γ΄)
Τῶν τὰς Προφητικἀς ὁράσεις, ὡς αὐτὸ τὸ θεῖον αὐτάς ἐσχημάτιζε καὶ διετύπου,
εἰδότων, καὶ ἀποδεχομένων, καὶ πιστευόντων, ἅπερ ὁ τῶν Προφητῶν χορὸς ἑωρακότες διηγήσαντο, και τὴν διὰ τῶν Ἀποστόλων, καὶ εἰς Πατέρας διήκουσαν ἔγγραφόν τε, καὶ ἄγραφον παράδοσιν κρατυνόντων, καὶ διά τοῦτο εἰκονιζόντων τὰ Ἅγια, καὶ τιμώντων,
Αἰωνία ἡ μνήμη. (γ΄)
Τῶν συνιέντων Μωσέως λαλοῦντος· Προσέχετε ἑαυτοῖς ὅτι τῆ ἡμέρᾳ, ἦ ἐλάλησε
Κύριος ὁ Θεὸς ἐν Χωρὴβ ἐπὶ τοῦ ὄρους, φωνὴν μὲν ῥημάτων ὑμεῖς ἠκούσατε, ὁμοίωμα δὲ οὐκ εἴδετε, καὶ εἰδότων ἀποκριθῆναι ὀρθῶς· εἰ δέ, εἴδομέν τι, ἀληθῶς δὲ εἴδομεν, ὡς ὁ τῆς βροντῆς Υἱὸς ἡμᾶς ἐδίδαξεν, ὃ ἦν ἀπ' ἀρχῆς, ὃ ἀκηκόαμεν, ὃ ἑωράκαμεν, ὃ ἐθεασάμεθα τοῖς ὀφθαλμοῖς ἡμῶν, καὶ αἱ χεῖρες ἡμῶν ἐψηλάφησαν, περὶ τοῦ Λόγου τῆς ζωῆς, καὶ ταῦτα μαρτυροῦμεν· καὶ πάλιν ὡς οἱ ἄλλοι τοῦ Λόγου Μαθηταί, καὶ συνεφάγομεν αὐτῷ, καὶ συνεπίομεν, οὐ πρὸ τοῦ Πάθσυς μόνον, ἀλλὰ καὶ μετὰ τὸ Πάθος καὶ τὴν Ἀνάστασιν· τῶν γοῦν διαστέλλειν θεόθεν δυναμωθέντων τὴν ἐν τῷ νόμῳ παραγγελίαν, καὶ τὴν ἐν χάριτι διδασκαλίαν, καὶ τὸ ἐν ἐκείνῳ μὲν ἀόρατον, ἐν ταύτῃ δὲ καὶ ὁρατόν, καὶ ψηλαφητόν, καὶ διὰ τοῦτο τὰ ὁραθέντα τε καὶ ψηλαφηθέντα εἰκονογραφούντων, καὶ προσκυνούντων,
Αἰωνία ἡ μνήμη. (γ΄)
Οἱ Προφῆται ὡς εἶδον, οἱ Ἀπόστολοι ὡς ἐδίδαξαν, ἡ Ἐκκλησία ὡς παρέλαβεν, οἱ Διδάσκαλοι ὡς ἐδογμάτισαν, ἡ Οἰκουμένη ὡς συμπεφρόνηκεν, ἡ χάρις ὡς ἔλαμψεν, ἡ ἀλήθεια ὡς ἀποδέδεικται, τὸ ψεῦδος ὡς ἀπελήλαται, ἡ σοφία ὡς ἐπαῤῥησιάσατο, ὁ Χριστὸς ὡς ἐβράβευσεν· οὕτω φρονοῦμεν, οὕτω λαλοῦμεν, οὕτω κηρύσσομεν Χριστόν τὸν ἀληθινὸν Θεὸν ἡμῶν, καὶ τοὺς αὐτοῦ Ἁγίους ἐν λόγοις τιμῶντες, ἐν συγγραφαῖς, ἐν νοήμασιν, ἐν θυσίαις, ἐν Ναοῖς, ἐν Εἰκονίσμασι, τὸν μὲν ὡς Θεὸν καὶ Δεσπότην προσκυνοῦντες, καὶ σέβοντες, τοὺς δὲ διὰ τὸν κοινὸν Δεσπότην, ὡς αὐτοῦ γνησίους θεράποντας, τιμῶντες, καὶ τὴν κατὰ σχέσιν προσκύνησιν ἀπονέμοντες.
Ἔξω
Αὕτη ἡ πίστις τῶν Ἀποστόλων, αὕτη ἡ πίστις τῶν Πατέρων, αὕτη ἡ πίστις τῶν
᾽Ορθοδόξων, αὕτη ἡ πίστις τὴν Οἰκουμένην ἐστήριξεν.
Ἐπὶ τούτοις τοὺς τῆς εὐσεβείας κήρυκας ἀδελφικῶς τε καὶ πατροποθήτως, εἰς δόξαν καὶ τιμὴν τῆς εὐσεβείας, ὑπὲρ ἧς ἠγωνίσαντο, ἀνευφημοῦμεν, καὶ λέγομεν.
Χαμαὶ
Γερμανοῦ, Ταρασίου, Νικηφόρου, καὶ Μεθοδίου, τῶν ὡς ἀληθῶς Ἀρχιερέων Θεοῦ, καὶ τῆς ᾽Ορθοδοξίας προμάχων καὶ Διδασκάλων,
Αἰωνία ἡ μνήμη. (γ΄)
Ἰγνατίου, Φωτίου, Στεφάνου, Ἀντωνίου, καὶ Νικολάου, τῶν ἁγιωτάτων καὶ ὀρθοδόξων Πατριαρχῶν.
Αἰωνία ἡ μνήμη. (γ΄)
Ἅπαντα τὰ κατὰ τῶν ἁγίων Πατριαρχῶν Γερμανοῦ, Ταρασίου, Νικηφόρου, καὶ Μεθοδίου, Ἰγνατίου, Φωτίου, Νικηφόρου, Ἀντωνίου, καὶ Νικολάου γραφέντα, ἢ λαληθέντα,
Ἀνάθεμα. (γ΄)
Ἅπαντα τὰ παρὰ τὴν Ἐκκλησιαστικὴν παράδοσιν, καὶ τὴν διδασκαλίαν, καὶ ὑποτύπωσιν τῶν ἁγίων καὶ ἀοιδίμων Πατέρων καινοτομηθέντα, ἢ μετὰ τοῦτο πραχθησόμενα,
Ἀνάθεμα. (γ΄)
Στεφάνου τοῦ Ὁσιομάρτυρος καὶ Ὁμολογητοῦ, τοῦ Νέου,
Αἰωνία ἡ μνήμη. (γ΄)
Εὐθυμίου, Θεοφίλου, καὶ Αἰμιλιανοῦ, τῶν ἀοιδίμων Ὁμολογητῶν, καὶ Ἀρχιεπισκόπων,
Αἰωνία ἡ μνήμη. (γ΄)
Θεοφυλάκτου, Πέτρου, Μιχαήλ, καὶ Ἰωσήφ, τῶν μακαρίων Μητροπολιτῶν,
Αἰωνία ἡ μνήμη. (γ΄)
Ἰωάννου, Νικολάου, καὶ Γεωργίου, τῶν τρισολβίων Ὁμολογητῶν, καὶ Ἀρχιεπισκόπων, καὶ πάντων τῶν ὁμοφρονησάντων αὐτοῖς Ἐπισκόπων,
Αἰωνία ἡ μνήμη, (γ΄)
Θεοδώρου τοῦ πανοσίου ῾Ηγουμένου τοῦ Στουδίτου,
Αἰωνία ἡ μνήμη. (γ΄)
Ἰσαακίου τοῦ θαυματουργοῦ, καὶ Ἰωαννικίου τοῦ προφητικωτάτου,
Αἰωνία ἡ μνήμη. (γ΄)
Ἱλαρίωνος τοῦ ὁσιωτάτου Ἀρχιμανδρίτου, καὶ ῾Ηγουμένου τῶν Δαλμάτων,
Αἰωνία ἡ μνήμη. (γ΄)
Συμεὼν τοῦ ὁσιωτάτου Στυλίτου,
Αἰωνία ἡ μνήμη, (γ΄)
Θεοφάνους τοῦ ὁσιωτάτου ῾Ηγουμένου τοῦ μεγάλου Ἀγροῦ,
Αἰωνία ἡ μνήμη. (γ΄)
Αὗται, ὡς εὐλογίαι πατέρων, ἀπ' αὐτῶν εἰς ἡμᾶς τοὺς υἱούς, ζηλοῦντας αὐτῶν τὴν εὐσέβειαν, διαβαίνουσιν· ὡσαύτως δέ, καὶ αἱ ἀραὶ τοὺς πατρολοίας, καὶ τῶν δεσποτικῶν ἐντολῶν ὑπερόπτας, καταλαμβάνουσι· διὸ κοινῆ πάντες ὅσον εὐσεβείας πλήρωμα, οὕτως αὐτοῖς τὴν ἀράν, ᾗ αὐτοὶ ἑαυτοὺς ὑπεβάλοντο, ἐπιφέρομεν.
Τοῖς λόγῳ μὲν τὴν ἔνσαρκον Οἰκονομίαν τοῦ Θεοῦ Λόγου δεχομένοις, ὁρᾶν δὲ ταύτην δι' Εἰκόνων οὐκ ἀνεχομένοις, καὶ διὰ τοῦτο ῥήματι μὲν δέχεσθαι κατασχηματιζομένοις, πράγματι δὲ τὴν σωτηρίαν ἡμῶν ἀρνουμένοις,
Ἀνάθεμα. (α΄)
Τοῖς τῷ ῥήματι τοῦ Ἀπεριγράπτου κακῶς προσφυομένοις, καὶ διὰ τοῦτο μὴ βουλομένοις εἰκονογραφεῖσθαι τὸν παραπλησίως ἡμῖν σαρκὸς καὶ αἵματος κεκοινωνηκότα Χριστόν, τὸν ἀληθινὸν Θεὸν ἡμῶν, καὶ ἐντεῦθεν φαντασιασταῖς δεικνυμένοις,
Ἀνάθεμα. (α΄)
Τοῖς τὰς μὲν προφητικὰς ὁράσεις, κἂν μὴ βούλοιντο, παραδεχομένοις, τὰς δ᾽ ὀφθείσας αὐτοῖς εἰκονογραφίας, ὢ θαῦμα! καὶ πρὸ σαρκώσεως τοῦ Λόγου μὴ καταδεχομένοις, ἀλλ' ἤ αὐτὴν τήν ἄληπτόν τε, καὶ ἀθέατον οὐσίαν ὀφθῆναι τοῖς τεθεαμένοις κενολογοῦσιν, ἢ εἰκόνας μὲν ταῦτα τῆς ἀληθείας, καὶ τύπους, καὶ σχήματι ἐμφανισθῆναι τοῖς ἑωρακόσι συντιθεμένοις, εἰκονογραφεῖν δὲ ἐνανθρωπήσαντα τὸν Λόγον, καὶ τὰ ὑπὲρ ἡμῶν αὐτοῦ πάθη οὐκ ἀνεχομένοις,
Ἀνάθεμα, (α΄)
Τοῖς ἀκούουσι τοῦ Κυρίου, ὡς, Εἰ ἐπιστεύετε Μωϋσῇ, ἐπιστεύετε ἂν ἐμοί, καὶ τὰ ἑξῆς, καὶ τό, Προφήτην ὑμῖν ἀναστήσει Κύριος ὁ Θεὸς ἡμῶν ὡς ἐμέ, τοῦ Μωσέως λέγοντος, συνιοῦσιν· εἱτα λέγουσι, δέξασθαι μὲν τὸν Προφήτην, οὐκ εἰσάγουσι δὲ δι' εἰκονισμάτων τὴν τοῦ Προφήτου χάριν, καὶ τὴν παγκόσμιον σωτηρίαν, ὡς ὡράθη, ὡς συνανεστράφη ἀνθρώποις, ὡς πάθη καὶ νόσους ἰάσεως μείζονας ἐθεράπευσεν, ὡς ἐσταυρώθη, ὡς ἐτάφη, ὡς ἀνέστη, ὡς πάντα τὰ ὑπὲρ ἡμῶν ἔπαθέ τε καὶ ἐποίησε· τοῖς οὖν ταῦτα τὰ παγκόσμια καὶ σωτήρια ἔργα ἐν Εἰκόσιν ὁρᾶν μὴ ἀνεχομένοις, μηδὲ τιμῶσιν αὐτὰ καὶ προσκυνοῦσιν,
Ἀνάθεμα. (γ΄)
Τοῖς ἐπιμένουσι τῇ εἰκονομάχῳ αἱρέσει, μᾶλλον δὲ τῆ χριστομάχῳ ἀποστασίᾳ, καὶ μήτε διὰ τῆς Μωσαϊκῆς νομοθεσίας πρὸς τὴν σωτηρίαν αὑτῶν ἀναχθῆναι βουλομένοις, μήτε ταῖς Ἀποστολικαῖς διδασκαλίαις ἐναστραφθῆναι τὴν εὐσέβειαν προαιρουμένοις, μήτε ταῖς πατρικαῖς παραινέσεσι, καὶ εἰσηγήσεσι, τῆς πλάνης αὑτῶν ἐπιστραφῆναι πειθομένοις, μήτε τῆ συμφωνίθι τῶν ἀνὰ πᾶσαν τὴν Οἰκουμένην Ἐκκλησιῶν τοῦ Θεοῦ δυσωπουμένοις, ἀλλ' ἐφ' ἅπαξ ἑαυτοὺς τῆ τῶν Ἰουδαίων, καὶ ῾Ελλήνων μερίδι καθυποβαλλομένους ἃ γὰρ ἀμέσως ἐκεῖνοι εἰς τὸ πρωτότυπον βλασφηιμοῦσι, καὶ οὗτοι διὰ τῆς αὐτοῦ Εἰκόνος, εἰς αὐτὸν ἐκεῖνον τὸν εἰκονιζόμενον τολμᾶν οὐκ ἐρυθριῶσι· τοῖς οὖν ἀνεπιστρόφως τῇ πλάνῃ ταύτῃ κατεχομένοις, καὶ πρὸς πάντα λόγον θεῖον, καὶ πνευματικὴν διδασκαλίαν τὰ ὦτα βεβυθισμένοις, ὡς ἤδη λοιπὸν σεσηπόσι, καὶ τοῦ κοινοῦ σώματος τῆς Ἐκκλησίας ἀποτεμοῦσιν ἑαυτούς,
Ἀνάθεμα. (γ΄)
Τοῖς εἰσάγουσιν ἐπὶ τῆς ἀῤῥήτου ἐνσάρκου οἰκονομίας τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ καινοφωνίας τινάς, καὶ λέγουσιν, ἢ φρονοὕσι, προσκυνεῖν τὸ ἀνθρώπινον τοῦ Χριστοῦ, τῇ ἀπροσίτῳ Θεότητι δουλικῶς, καὶ τὴν δουλείαν ἀῖδιον κεκτῆσθαι, ὡς οὐσιώδη καὶ ἀναπόβλητον,
Ἀνάθεμα. (γ΄)
Τοῖς μὴ μετὰ πάσης εὐλαβείας χρωμένοις τῇ κατ' ἐπίνοιαν διαιρέσει, πρὸς δήλωσιν μόνον τῆς ἑτερότητος τῶν ἐν Χριστῷ συνδραμουσῶν ἀῤῥήτως δύω φύσεων, καὶ ἐν αὐτῷ ἀσυγχύτως, καὶ ἀδιαιρέτως ἡνωμένων, ἀλλὰ καταχρωμένοις τῇ τοιαύτῃ διαιρέσει, καὶ λέγουσι, τὸ πρόσλημμα, οὐ τῇ φύσει μόνον ἕτερον, ἀλλὰ καὶ τῇ ἀξίᾳ, καὶ ὅτι λατρεύει Θεῷ, καὶ ὑπηρεσίαν προσφέρει δουλικήν, καὶ τιμὴν τὴν προσήκουσαν ἀπονέμει ὡς ὀφειλήν, καθάπερ τὰ λειτουργικὰ Πνεύμτα, τὰ τῷ Θεῷ ὑπηρετοῦντά τε καὶ λατρεύοντα δουλικῶς, καὶ ἰδίᾳ τὸ πρόσλημμα Ἀρχιερέα μέγιστον εῖναι διδάσκουσι, καὶ οὐχὶ τὸν Θεὸν Λόγον ὅτι γέγονεν ἄνθρωπος, ὡς διά τῶν τοιούτων τὸν ἕνα Χριστὸν τὸν Κύριον ἡμῶν καὶ Θεόν, διαιρεῖν τολμῶσιν ὑποστατικῶς,
Ἀνάθεμα. (γ΄)
Τοῖς λέγουσιν, ὅτι τὴν ἐν τῷ καιρῷ τοῦ κοσμοσωτηρίου Πάθους τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ, προσαχθεῖσαν ὑπὲρ τῆς ἡμῶν σωτηρίας παρ' αὐτοῦ θυσίαν τοῦ τιμίου αὐτοῦ Σώματός τε καὶ Αἵματος, ὡς Ἀρχιερέως, κατὰ τὸ ἀνθρώπινον δι' ἡμᾶς χρηματίσαντος, ὅτι περ ὁ αὐτός, καὶ Θεός, καὶ θύτης, καὶ θῦμα, κατὰ τὸν πολὺν ἐν Θεολογίᾳ Γρηγόριον, προσήγαγε μὲν αὐτὸς τῷ Θεῷ καὶ Πατρί, οὐ προσεδέξατο δὲ ὡς Θεὸς μετὰ τοῦ Πατρός, αὐτός τε ὁ Μονογενής, καὶ τὸ Πνεῦμα τὸ ἅγιον, ὡς διὰ τούτων ἀποξενοῦσιν αὐτόν τε τὸν Θεὸν Λόγον, καὶ τὸ ὁμοούσιον, καὶ ὁμόδοξον τούτου Παράκλητον Πνεῦμα, τῆς θεοπρεποῦς ὁμοτιμίας τε καὶ ἀξίας,
Ἀνάθεμα. (γ΄)
Τοῖς τὴν καθ' ἑκάστην προσαγομένην θυσίαν, ὑπὸ τῶν παραλαβόντων ἀπὸ Χριστοῦ τὴν τῶν θείων Μυστηρίων ἱερουργίαν, μὴ δεχομένοις τῇ ἁγίᾳ Τριάδι προσάτεσθαι, ὡς ἀντιφθεγγομένοις ἐντεῦθεν τοῖς ἱεροῖς καὶ θείοις Πατράσι, Βασιλείῳ τε καὶ Χρυσοῤῥήμονι, οἷς συμφωνοῦσι καὶ οἱ λοιποὶ θεοφόροι Πατέρες ἐν τοἶς οἰκείοις λόγοις τε καὶ συγγράμμασιν,
Ἀνάθεμα. (γ΄)
Τοῖς ἀκούουσι μἐν τοῦ Σωτῆρος περἰ τῆς παρ' αὐτοῦ παραδοθείσης τῶν θείων Μυστηρίων ἱερουργίας, λέγοντος· Τοῦτο ποιεῖτε εἰς τὴν ἐμήν ἀνάμνησιν, μὴ ἐκλαμβανομένοις δὲ ὀρθῶς τὴν ἀνάμνησιν, ἀλλὰ τολμῶσι λέγειν, ὅτι καινίζει φανταστικῶς καὶ εἰκονικῶς, τὴν ἐπὶ τοῦ τιμίου Σταυροῦ παρὰ τοῦ Σωτῆρος ἡμῶν προσαχθεῖσαν θυσίαν τοῦ ἰδίου Σώματός τε καὶ Αἵματος, εἰς κοινὸν τῆς ἀνθρωπίνης φύσεως λύτρον τε καὶ ἐξίλασμα, ἡ καθ' ἑκάστην προσαγομένη Θυσία παρὰ τῶν τὰ θεῖα ἱερουργούντων Μυστήρια, καθὼς ὁ Σωιὴρ ἡμῶν καὶ Δεσπότης τῶν ὅλων παρέδωκε· καὶ διὰ τοῦτο ἅλλην εἷναι ταύτην, παρὰ τὴν ἐξ ἀρχῆς τῷ Σωτῆρι τετελεσμέτην εἰσάγουσι, καὶ πρὸς ἐκείνην φανταστικῶς καί εἰκονικῶς ἀναφερομένην, ὡς κενοὕσι τὸ τῆς φρικτῆς καὶ θείας ἱερουργίας Μυσιήριον, δι' οὗ τὸν τῆς μελλούσης ζωῆς ἀῤῥαβῶνα λαμβάνομεν, καὶ ταῦτα τοῦ θείου Πατρὸς ἡμῶν Ἰωάννου τοῦ Χρυσοῤῥήμονος διατρανοῦντος τῆς Θυσίας τὸ ἀπαρἁλλακτον, καὶ μίαν καὶ τὴν αὐτὴν εἶναι φάσκοντος, ἐν πολλαῖς τῶν τοῦ μεγάλου Παύλου ῥητῶν ἐξηγήσεσιν,
Ἀνάθεμα. (γ΄)
Τοῖς τὰς χρονικὰς διαστάσεις ἐπὶ τῆς καταλλαγῆς τῆς ἀνθρωπίνης φύσεως, πρὸς
τὴν θείαν καὶ μακαρίαν φύσιν τῆς ζωαρχικῆς καὶ πανακηράτου Τριάδος ἐπινοοπῦσι, καὶ παρεισάγουσι, καὶ πρότερον μέν τῷ μονογενεῖ Λόγῳ νομοθετοῦσιν, ἐξ αὐτῆς κατηλλάχθαι ἡμᾶς τῆς προσλήψεως, ὕστερον δὲ τῷ Θεῷ καὶ Πατρὶ κατὰ τὸ σωτήριον Πάθος τοῦ Σωτῆρος Χριστοῦ, καὶ διαιροῦσι τὰ ἀδιαίρετα τῶν θείων καὶ μακαρίων Πατέρων, διὰ τοῦ τῆς Οἰκονομίας μυστηρίου παντός, καταλλάξαι ἡμᾶς ἑαυτῷ τὸν Μονογενῆ διδασκόντων, δι' ἐαυτοῦ τε καὶ ἐν ἑαυτῷ τῷ Θεῷ καὶ Πατρί, ἀκολούθως δὲ πάντως καὶ τῷ παναγίῳ καὶ ζωοποιῷ Πνεύματι, ὡς καινῶν ζητημάτων καὶ ἐκφύλων ἐφευρεταῖς,
Ἀνάθεμα. (γ΄)
Ἀναστασίῳ, Κωνσταντίνῳ, καὶ Νικήτᾳ, τοῖς ἐπὶ τῶν Ἰσαύρων κατάρξασι τῶν αἱρέσεων, ὡς ἀνιέροις καὶ ὁδηγοῖς ἀπωλείας,
Ἀνάθεμα. (γ΄)
Θεοδότῳ, Ἀντωνίῳ καὶ Ἰωάννῃ, τοῖς ἀλληλοπροξένοις τῶν κακῶν, καὶ ἑτεροδιαδόχοις τὴν δυσσέβειαν,
Ἀνάθεμα. (γ΄)
Παύλῳ τῴ εἰς Σαῦλον ἀποοτρέψαντι, καὶ Θεοδώρῳ τῷ ἐπικαλουμένῳ Γάστῃ, καὶ Στεφάνῳ τῷ Μολύτῃ, ἔτι δὲ καὶ Θεοδώρῳ τῷ Κριθίνῳ, καὶ Λαλουδίῳ τῷ Λέοντι, καὶ πρὸς τούτοις, εἴ τις τοῖς εἰρημένοις ὅμοιος τὴν δυσσέβειαν, ἐν ὁποίῳ ἄν εἴη καταλόγῳ κλήρου, ἢ άξιώματός τινος, ἢ ἐπιτηδεύματος ἐξεταζόμενος, τούτοις ἅπασιν ἐπιμένουσιν αὐτῶν τῇ δυσσεβείᾳ,
Ἀνάθεμα. (γ΄)
Γεροντίῳ, τῷ ἐκ Λάμπης μἐν ὁρμωμένῳ, ἐν δὲ τῆ Κρήτῃ τὸν ἰὸν τῆς μυσαρᾶς αὐτοῦ αἱρέσεως ἐξεμέσαντι, καὶ ἠλειμμένον ἐαυτὸν ἀποκαλέσαντι, ἐπ' ἀνατροπῇ, φεῦ! τῆς σωτηριώδους Οἰκονομίας τοῦ Χριστοῦ, σὺν τοῖς διεστραμμένοις αὐτοῦ δόγμασι, καὶ συγγράμμασι, καὶ τοῖς ὁμόφροσιν αὐτοῦ,
Ἀνάθεμα. (γ΄)
Τοῦ Ἰταλοῦ Ἰωάννου. Κεφάλαιον ΙΑ΄.
Τοῖς ὅλως ἐπιχειροῦσιν, οἵαν δή τινα ζήτησιν καὶ διδαχήν, τῆ ἀῤῥήτῳ ἐνσάρκῳ
Οἰκονομίᾳ τοὕ Σωτῆρος ἡμῶν καὶ Θεοῦ ἐπάγειν, καὶ ζητεῖν, οἵῳ τρόπῳ αὐτός, ὁ Θεὸς Λόγος, τῷ ἀνθρωπίνῳ φυράματι ἥνωται, καὶ τἠν προσληφθεῖσαν σάρκα κατὰ τίνα λόγον ἐθέωσε, καὶ λόγοις διαλεκτικοῖς, φύσιν, καὶ θέσιν, ἐπὶ τῆς ὑπὲρ φύσιν καινοτομίας τῶν δύο φύσεων τοῦ Θεοῦ καὶ ἀνθρώπου, λογομαχεῖν πειρωμένοις,
Ἀνάθεμα. (γ΄)
Τοῖς εὐσεβεῖν μὲν ἐπαγγελλομένοις, τὰ τῶν Ἑλλήνων δὲ δυσσεβῆ δόγματα τῆ Ὀρθοδόξῳ καὶ Καθολικῇ Ἐκκλησίᾳ, περί τε ψυχῶν ἀνθρωπίνων, καὶ οὐρανοῦ, καὶ γῆ, καὶ τῶν ἄλλων κτισμάτων, ἀναιδῶς, ἢ μᾶλλον ἀσεβῶς ἐπεισάγουσιν,
Ἀνάθεμα. (γ΄)
Τοῖς τὴν μωρὰν τῶν ἔξωθεν φιλοσόφων λεγομένην σοφίαν προτιμῶσι, καὶ τοῖς καθηγηταῖς αὐτῶν ἑπομένοις, καὶ τάς τε μετεμψυχώσεις τῶν ἀνθρωπίνων ψυχῶν, ἢ καὶ ὁμοίως τοῖς ἀλόγοις ζῴοις ταύτας ἀπόλλυσθαι, καὶ εἰς τὸ μηδὲν χωρεῖν δεχομένοις, καὶ διὰ τοῦτο ἀνάστασιν, καὶ κρίσιν, καὶ τὴν τελευταίαν τῶν μεβιωμένων ἀιταπόδοσιν ἀθετοῦσιν,
Ἀνάθεμα. (γ΄)
Τοῖς τὴν ὕλην ἄναρχον, καὶ τὰς ἰδέας, ἢ συνάναρχον τῷ Δημιουργῷ πάντων καὶ Θεῷ δογματίζουσι, καὶ ὅτι περ οὐρανὸς καὶ γῆ, καὶ τὰ λοιπὰ τῶν κτισμάτων, ἀΐδιά τε εἰσὶ καὶ ἄναρχα, καὶ διαμένουσιν ἀναλλοίωτα, καὶ ἀντινομοθετοῦσι τῷ εἰπόντι· Ὁ οὐρανὸς καὶ ἡ γῆ παρελεύσονται, οἱ δὲ λόγοι μου οὐ μὴ παρέλθωσι· καὶ ἀπὸ γῆς κενοφωνοῦσιν, καὶ τὴν θείαν ἀρὰν ἐπὶ τὰς ἑαυτῶν ἄγουσι κεφαλάς,
Ἀνάθεμα, (γ΄)
Τοῖς λέγουσιν, ὅτι οἱ τῶν ῾Ελλήνων σοφοὶ καὶ πρῶτοι τῶν αἱρεσιαρχῶν, οἱ παρὰ τῶν ἑπτὰ ἁγίων, καὶ Καθολικῶν Συνόδων, καὶ παρὰ πάντων τῶν ἐν ᾽Ορθοδοξίᾳ λαμψάντων Πατέρων ἀναθέματι καθυποβληθέντες, ὡς ἀλλότριοι τῆς Καθολικῆς Ἐκκλησίας διὰ τὴν ἐν λόγοις αὐτῶν κίβδηλον, καὶ ῥυπαρὰν περιουσίαν, κρείττονές εἰσι κατὰ πολύ, καὶ ἐνταῦθα, καὶ ἐν τῇ μελλούσῃ κρίσει, καὶ τῶν εὐσεβῶν μὲν καὶ ὀρθοδόξων ἀνδρῶν, ἄλλως δὲ κατὰ πάθος ἀνθρώπινον ἢ ἀγνόημα πλημμελησάντων,
Ἀνάθεμα. (α΄)
Τοῖς μὴ πίστει καθαρᾷ, καὶ ἁπλῇ καὶ ὁλοψύχῳ καρδίᾳ τὰ τοῦ Σωτῆρος ἡμῶν καὶ Θεοῦ, καὶ τῆς ἀχράντως αὐτὸν τεκούσης Δεσποίνης ἡμῶν Θεοτόκου καὶ τῶν λοιπῶν Ἁγίων ἐξαίσια θαύματα δεχομένοις, ἀλλὰ πειρωμένοις ἀποδείξεσι καὶ λόγοις σοφιστικοῖς ὡς ἀδύνατα διαβάλλειν, ἢ κατὰ τὸ δοκοῦν αὐτοῖς παρερμηνεύειν, καὶ κατὰ τὴν ἰδίαν γνώμην συνιστᾶν,
Ἀνάθεμα. (α΄)
Τοῖς τὰ ῾Ελληνικὰ διεξιούσι μαθήματα, καὶ μὴ διὰ παίδευσιν μόνον ταῦτα παιδευομένοις, ἀλλὰ καὶ ταῖς δόξαις αὐτῶν ταῖς ματαίαις ἑπομένοις, καὶ ὡς ἀληθέσι πιστεύουσι, καὶ οὕτως αὐταῖς ὡς τὸ βέβαιον ἐχούσας ἐγκειμένοις, ὥστε καὶ ἑτέρους ποτὲ μὲν λάθρα, ποτὲ δὲ φανερῶς ἐνάγειν αὐταῖς, καὶ διδάσκειν ἀνενδοιάστως,
Ἀνάθεμα. (α΄)
Τοῖς μετὰ τῶν ἄλλων μυθικῶν πλασμάτων, ἀφ' ἑαυτῶν καὶ τὴν καθ' ἡμᾶς πλᾶσιν μεταπλάττουσι, καὶ τὰς Πλατωνικὰς ἰδέας, ὡς ἀληθεῖς δεχομένοις, καὶ ὡς αὐσυπόστατον τὴν ὕλην παρὰ τῶν ἰδίων μορφοῦσθαι λέγουσι, καὶ προφανῶς διαβάλλουσι τὸ αὐτεξούσιον τοῦ Δημιουργοῦ, τοῦ ἀπὸ τοῦ μὴ ὄντος εἰς τὸ εἶναι παραγαγόντος τὰ πάντα, καὶ ὡς Ποιητοῦ πᾶσιν ἀρχὴν καὶ τέλος ἐπιτιθέντος ἐξουσιαοτικῶς καὶ δεσποτικῶς,
Ἀνάθεμα. (α΄)
Τοῖς λέγουσιν, ὅτι ἐν τῆ τελευταίᾳ καὶ κοινῆ ἀναστάσει, μεθ' ἑτέρων σωμάτον οἱ ἄνθρωποι ἀναστήσονται, καὶ κριθήσονται, καὶ οὐχὶ μεθ' ὧν κατὰ τὸν παρόντα βίον ἐπολιτεύσαντο, ἅτε τούτων φθειρομένων καὶ ἀπολλυμένων, καὶ ληροῦσι κενὰ καὶ μάταια κατ' αὐτοῦ τοῦ Χριστοῦ καὶ Θεοῦ ἡμῶν, καὶ τῶν Μαθητῶν αὐτοῦ, Διδασκάλων δὲ ἡμετέρων, οὕτω διδαξάντων, ὡς μεθ' ὧν ἐπολιτεύσαντο ἄνθρωποι σωμάτων, μετὰ τούτων καὶ κριθήσονται· ἔτι δὲ τοῦ μεγάλου Ἀποοτόλου Παύλου, καὶ διεῤῥήδην ἐν τῷ περὶ Ἀναστάσεως λόγῳ πλατύτερον διά παραδειγμάτων τὴν ἀλήθειαν ἀναδιδάξαντος, καὶ τοὺς ἑτέρως φρονοῦντας, ὡς ἄφρονας ἀπελέγξαντος·  τοῖς γοῦν τοιούτοις ἀντινομοθετοῦσι δόγμασι καὶ διδάγμασιν,
Ἀνάθεμα. (α΄)
Τοῖς δεχομένοις, καὶ παραδιδοῦσι τὰ μάταια καὶ ῾Ελληνικὰ ῥήματα, ὅτι τε προΰπαρξις ἐστὶ τῶν ψυχῶν, καὶ οὐκ ἐκ τοῦ μὴ ὄντος τὰ πάντα ἐγένετο, καὶ παρήχθησαν, ὅτι τέλος ἐστὶ τῆς κολάσεως, ἢ ἀποκατάστασις αὖθις τῆς κτίσεως, καὶ τῶν ἀνθρωπίνων πραγμάτων, καὶ διὰ τῶν τοιούτων λόγων τὴν Βασιλείαν τῶν Οὐρανῶν λυομένην πάντως, καὶ παράγουσαν εἰσάγουσιν, ἣν αἰωνίαν καὶ ἀκατάλυτον αὐτός τε ὁ Χριστὸς καὶ Θεὸς ἡμῶν ἐδίδαξε, καὶ παρέδοτο, καὶ διὰ πάσης τῆς παλαιᾶς καὶ νέας Γραφῆς ἡμεῖς παρελάβομεν, ὅτι καὶ ἡ κόλασις ἀτελεύτητος, καὶ ἡ Βασιλεία ἀΐδιος, διὰ δὲ τῶν τοιούτων λόγων ἑαυτούς τε ἀπολλύασι, καὶ ἑτέροις αἰωνίας καταδίκης προξένοις γινομένοις,
Ἀνάθεμα. (γ΄)
Τοῖς δογματισθεῖσι δυσσεβῶς παρὰ τοῦ ἀμονάχου Νείλου, καὶ πᾶσι τοῖς κοινωνοῦσι αὐτοῖς,
Ἀνάθεμα. (γ΄)
Τοῖς μὴ ὀρθῶς τὰς τῶν ἁγίων Διδασκάλων τῆς τοῦ Θεοῦ Ἐκκλησίας θείας φωνὰς ἐκὶαμβανομένοις, καὶ τὰ σαφῶς καὶ ἀριδήλως ἐν αὐταῖς διὰ τῆς τοῦ ἁγίου Πνεύματος χάριτος εἰρημένα, παρερμηνεύειν τε καὶ περιστρέφειν πειρωμένοις,
Ἀνάθεμα. (γ΄)
Τῶν παραδεχομένων τὴν τοῦ ἀληθινοῦ Θεοῦ καὶ Κυρίου τοῦ Σωτῆρος ἡμῶν Ἰησοῦ Χριστοῦ φωνήν, τήν, Ὁ Πατήρ μου μείζων μου ἐστί, λέγεσθαι σὺν ταῖς λοιπαῖς ἑρμηνείαις τῶν ἁγίων Πατέρων, καὶ κατὰ τὴν ἐν αὐτῷ ἀνθρωπότητα, καθ' ἣν καὶ πέπονθε, καθὼς διαῤῥήδην ἐν πολλοῖς τῶν θεοπνεύστων λόγων αὑτῶν οἱ ἅγιοι Πατέρες ἀνακηρύττουσιν· ἔτι δὲ καὶ λεγόντων τὸν αὐτὸν Χριστὸν κατὰ τὴν ἑαυτοῦ σάρκα παθεῖν,
Αἰωνία ἡ μνήμη. (γ΄)
Τοῖς νοοῦσι καὶ φθεγγομένοις τὴν θέωσιν τοῦ προσλήμματος, μετάμειψιν τῆς ἀνθρωπίνης φύσεως εἰς Θεότητα, καὶ μὴ φρονοῦσιν ἐξ αὐτῆς ἑνώσεως, θείας μὲν
ἀξίας καὶ μεγαλειότητος μετασχεῖν τὸ σῶμα τοῦ Κυρίου, καὶ προσκυνεῖσθαι μιᾷ προσκυνήσει ἐν τῷ προσλαβομένῳ αὐτὸ Θεῷ Λόγῳ, καὶ εἶναι ὁμότιμον, ὁμόδοξον, ζωοποιόν, ἰσοκλεὲς τῷ Θεῷ καὶ Πατρί, καὶ τῷ Παναγίῳ Πνεύματι, καὶ ὁμόθρονον, μῆ μέντοι γε δὲ γενέσθαι ὁμοούσιον τῷ Θεῷ, ὡς ἐκστῆναι τῶν φυσικῶν ἰδιοτήτων, τοῦ κτιστοῦ, τοῦ περιγραπτοῦ, καὶ τῶν λοιπῶν τῶν ἐν τῇ ἀνθρωπείᾳ φύσει τοῦ Χριστοῦ θεωρουμένων, μεταμειφθῆναι δὲ καὶ εἰς τὴν τῆς Θεότητος οὐσίαν, ὡς ἐκ τούτου εἰσάγειν, ἢ φαντασίᾳ, καὶ οὐκ ἀληθείᾳ γεγονέναι τοῦ Κυρίου τὴν ἐνανθρώπησιν, καὶ τὰ πάθη, ἢ τὴν τοῦ Μονογενοῦς Θεότητα παθεῖν,
Ἀνάθεμα. (γ΄)
Τῶν λεγόντων, ὅτι ἡ σὰρξ τοῦ Κυρίου ἐξ αὐτῆς ἑνώσεως ὑπερυψωθεῖσα, καὶ ἀνωτάτω πάσης τιμῆς ὑπερκειμένη, ὡς ἐξ ἄκρας ἑνώσεως ὁμόθεος γενομένη, ἀμεταβλήτως, ἀναλλοιώτως, ἀσυγχύτως, καὶ ἀτρέπτως, διὰ τὴν καθ' ὑπόστασιν ἕνωσιν, καὶ ἀχωρίστως, καὶ ἀδιασπάστως μένουσα τῷ προσλαβομένῳ αὐτὴν Θεῷ Λόγῳ, ἰσοκλεῶς αὐτῷ τιμᾶται, καὶ προσκυνεῖται μιᾷ προσκυνήσει, καὶ τοῖς βασιλικοῖς καὶ θείοις ἐγκαθίδρυται θρόνοις ἐκ δεξιῶν τοῦ Θεοῦ καὶ Πατρός, ὡς τὰ τῆς Θεότητος αὐχήματα καταπλουτίσασα, σῳζομένων τῶν ἰδιοτήτων τῶν φύσεων,
Αἰωνία ἡ μνήμη. (γ΄)
Τοῖς ἀποβαλλομένοις τὰς τῶν ἁγίων Πατέρων φωνάς, τὰς ἐπὶ συστάσει τῶν ὀρθῶν δογμάτων τῆς τοῦ Θεοῦ Ἐκκλησίας ἐκφωνηθείσας, Ἀθανασίου, Κυρίλλου, Ἀμβροσίου, Ἀμφιλοχίου τοῦ θεηγόρου, Λέοντος τοῦ ἁγιωτάτου Ἀρχιεπισκόπου τῆς πρεσβυτέρας ῾Ρώμης, καὶ τῶν λοιπῶν, ἔτι δὲ καὶ τὰ τῶν Οἰκουμενικῶν Συνόδων Πρακτικά, τῆς τετάρτης τε φημί, καὶ τῆς ἕκτης, μὴ κατασπαζομένοις,
Ἀνάθεμα. (γ΄)
Τοῖς μὴ δεχομένοις τὴν τοῦ ἀληθινοῦ Θεοῦ καὶ Σωτῆρος ἡμῶν Ἰησοῦ Χριστοῦ φωνήν, τήν, Ὁ Πατήρ μου μείζων μου ἐστί· καθὼς κατὰ διαφόρους τρόπους οἱ Ἅγιοι ταύτην ἐξηγήσαντο, οἱ μὲν κατὰ τὴν αὐτοῦ Θεότητα λέγοντες ῥηθῆναι, διὰ τὸ αἴτιον τῆς ἐκ τοῦ Πατρὸς τούτου γεννήσεως, οἱ δὲ κατὰ τὰς φυσικὰς ἰδιότητας τῆς προσληφθείσης παρ' αὐτοῦ σαρκὸς καὶ ἐνυποοτάσης τῇ αὐτοῦ Θεότητι, ἤγουν τὸ κτιστόν, τὸ περιγραπτόν, τὸ θνητόν, καὶ τὰ λοιπὰ φυσικὰ καὶ ἀδιάβλητα πάθη, δι' ἅπερ ἑαυτοῦ μείζονα τὸν Πατέρα ὁ Κύριος εἴρηκεν, ἀλλὰ τότε λέγουσι τὴν τοιαύτην νοεῖσθαι φωνήν, ὅτε κατὰ ψιλὴν ἐπίνοιαν νοεῖται ἡ σὰρξ κεχωρισμένη τῆς Θεότητος, ὥσπερ εἰ μηδὲ ἡνώθη, καὶ μὴ ἐκλαμβανομένοις τὴν τοιαύτην ῥῆσιν, τῆς κατὰ ψιλὴν ἐπίνοιαν διαιρέσεως· καθὼς παρὰ τῶν ἁγίων Πατέρων ἐῤῥέθη τότε, ὁπηνίκα ἡ δουλεία καὶ ἡ ἄγνοια λέγεται, ὡς μὴ ἀνεχομένων τὴν ὁμόθεον καὶ ὁμότιμον τοῦ Χριστοῦ σάρκα, διὰ τῶν τοιούτων φωνῶν καθυβρίζεσθαι· λέγουσι δέ, κατὰ ψιλὴν ἐπίνοιαν, παραλαμβάνεσθαι· καὶ τὰς φυσικὰς ἰδιότητας, τὰς ὡς ἀληθῶς οὔσας τῆς τοῦ Κυρίου σαρκός, τῆς ἐνυποστάσης τῇ αὐτοῦ Θεότητι, καὶ ἀδιαιρέτου μενούσης, καὶ τὰ αὐτὰ περὶ τῶν ἀνυποστάτων καὶ ψευδῶν, ἅπερ καὶ περὶ τῶν ἐνυποστάτων καὶ ἀληθῶν δογματίζουσιν,
Ἀνάθεμα. (γ΄)
Τῷ χρηματίσαντι Μητροπολίτῃ Κερκύρας, Κωνσταντίνῳ τῷ Βουλγαρίας, κακῶς καὶ ἀσεβῶς δογματίζοντι, περὶ τῆς τοῦ ἀληθινοῦ Θεοῦ καὶ Σωτῆρος ἡμῶν Ἰησοῦ Χριστοῦ φωνῆς, τῆς, Ὁ Πατήρ μου μείζων μου ἐστί· καὶ μὴ φρονοῦντι καὶ λέγοντι, ὅτι καὶ καθ' ἑτέρας μὲν εὐσεβοῦς ἐννοίας ἐκλαμβάνεται αὕτη παρὰ τῶν ἁγίων καὶ θεοφόρων Πατέρων, ἀλλὰ καὶ κατ' αὐτὴν τὴν παρὰ τοῦ Μονογενοῦς Υἱοῦ τοῦ Θεοῦ προσληφθεῖσαν σάρκα ἐκ τῆς ἁγίας Παρθένου καὶ Θεοτόκου, καὶ τῆ αὐτοῦ ἐνυποστᾶσαν Θεότητι, ἀσυγχύτως μετὰ τὴν ἀδιαίρετον ἕνωσιν τὰς ἑαυτῆς ἰδιότητας ἔχουσαν, καθ' ἃς τὸν Πατέρα ὁ Κύριος μείζονα ἑαυτοῦ κατωνόμασεν, ὁ ἐν μιᾷ προσκυνήσει μετὰ τοῦ οἰκείου προσλήμματος, ὡς ὁμοθέου, καὶ ὁμοδόξου αὐτοῦ τε τῷ Πατρί, καὶ τῷ Παναγίῳ Πνεύματι συμπροσκυνούμενος, καὶ συνδοξαζόμενος· διενισταμένῳ δὲ μὴ ὀφείλειν νοεῖσθαι τὴν τοιαύτην φωνήν, ὁπηνίκα νοεῖται ὁ Κύριος μία ὑπόστασις, ἡνωμένας τὰς δύω ἔχουσα φύσεις, ἀλλ' ὁπηνίκα κατὰ ψιλὴν ἐπίνοιαν ἡ σὰρξ παραλαμβάνεται κεχωρισμένη τῆς Θεότητος, καὶ οἷά τις ἑκάστου τῶν ἀνθρώπων εἶναι γνωρίζεται, καὶ ταῦτα τοῦ θεολογικωτάτου Δαμασκηνοῦ, τότε τὴν κατὰ ψιλήν ἐπίνοιαν διαίρεσιν ἐκδιδάσκοντος, ὅτε λέγεταί τι περὶ τῆς τοῦ Χριστοῦ σαρκός, μὴ παραστατικὸν φυσικῆς τινος ἰδιότητος, ἀλλὰ δηλωτικὸν δουλείας, ἢ ἀγνοίας, καὶ μὴ ἀκολουθεῖν θελήσαντι ταῖς ἁγίαις καὶ οἰκουμενικαῖς Συνόδοις, τῇ Τετάρτη τε, καὶ τῆ Ἕκτη, αἳ περὶ τῶν ἐν Χριστῷ ἡνωμένων ἀσυγχύτως δύω φύσεων ὀρθῶς καὶ εὐσεβῶς ἐδογμάτισαν, καὶ ὀρθοδοξεῖν ἐδίδαξαν τὴν τσῦ Χριστοῦ Ἐκκλησίαν, καὶ οὕτω εἰς διαφόρους αἱρέσεις ἐξολισθήσαντι,
Ἀνάθεμα. (γ΄)
Πᾶσι τοῖς ὁμοφρονοῦσι τῷ αὐτῷ Κωνσταντίνῳ τῷ Βουλγαρίας καὶ τῇ αὐτοῦ καθαιρέσει καθαιρομένοις τε, καὶ ἐπιστυγνάζουσιν, οὐ διὰ τὸ φίλοικτον, άλλὰ διὰ τὸ τῇ τούτου δυσσεβείᾳ συναπαχθῆναι,
Ἀνάθεμα. (γ΄)
Τῷ ἀμαθεστάτῳ, ψευδομάχῳ, καὶ ματαιομάχῳ Ἰωάννη τῷ Εἰρηνικῷ καὶ τοῖς παρὰ τούτου συγγραφεῖσι κατὰ τῆς εὐσεβείας συγγράμμασι, τοῖς κατασπαζομένοις τε ταῦτα, ὡς δοξάζουσί τε καὶ λέγουσι, μὴ διὰ τὸ ἐν αὐτῷ τῷ Κυρίῳ ἡμῶν Ἰησοῦ Χριστῷ, Σωτῆρί τε καὶ Θεῷ, ἐνυπόστατόν τε, καὶ ἡνωμένον τῇ αὐτοῦ Θεότητι, ἀδιασπάστως τε καὶ ἀδιαιρέτως, καὶ ἀσυγχύτως ἀνθρώπινον αὐτοῦ, εἰρηκέναι αὐτὸν ὡς ἄνθρωπον τέλειον, τὴν ἐν τοῖς ἱεροῖς Εὐαγγελίοις αὐτοῦ φωγήν, τήν, Ὁ Πατήρ μου μείζων μου ἐστίν· ἀλλ' οὕτω κατὰ τὸ ἀνθρώπινον ῥηθῆναι ταύτην αὐτῷ, ὡς ὅταν τοῦτο γεγυμνωμένον, καὶ κατὰ ψιλὴν ἐπίνοιαν διηρημένον πάντῃ τῆς αὐτοῦ Θεότητος, ὥσπερ εἰ μηδὲ ἡνώθη ταύτῃ λαμβάνηται, καὶ ὡς τὸ κοινὸν καὶ ἡμέτερον,
Ἀνάθεμα. (γ΄)
Τῷ φρυαξαμένῳ συνεδρίῳ κατὰ τῶν σεπτῶν Εἰκόνων,
Ἀνάθεμα. (γ΄)
Τοῖς ἐκλαμβάνουσι τὰς παρὰ τῆς θείας Γραφῆς ῥήσεις κατὰ τῶν εἰδώλων, εἰς τὰς σεπτὰς Εἰκόνας Χριοτοῦ τοῦ Θεοῦ ἡμῶν, καὶ τῶν Ἁγίων αὐτοῦ,
Ἀνάθεμα. (γ΄)
Τοῖς κοινωνοῦσιν ἐν γνώσει, τοῖς ὑβρίζουσι, καὶ ἀτιμάζουσι τὰς σεπτὰς εἰκόνας,
Ἀνάθεμα. (γ΄)
Τοῖς λέγουσιν, ὅτι ὡς θεοῖς οἱ Χριστιανοὶ ταῖς Εἰκόσι προσῆλθον,
Ἀνάθεμα. (γ΄)
Τοῖς λέγουσιν, ὅτι πλὴν Χριστοῦ τοῦ Θεοῦ ἡμῶν, ἄλλος ἡμᾶς ἐῤῥύσατο τῆς τῶν
εἰδώλων πλάνης,
Ἀνάθεμα. (γ΄)
Τοῖς τολμῶσι λέγειν, τὴν Καθολικὴν Ἐκκλησίαν εἴδωλα ποτὲ δεδέχθαι, ὡς ὅλον
τὸ Μυστήριον ἀντρέπουσι, καὶ τὴν Χριστιανῶν ἐνυβρίζουσι Πίστιν,
Ἀνάθεμα. (γ΄)
Εἴ τις τῆς χριστιανοκατηγορικῆς αἱρέσεως ὄντα τινά, ἢ ἐν αὐτῆ τὸν βίον ἀποῤῥήξαντα διεκδικεῖ, ἤτω,
Ἀνάθεμα. (γ΄)
Εἴ τις οὐ προσκυνεῖ τὸν κύριον ἡμῶν Ἰησοῦν Χριστόν, ἐν εἰκόνι περιγραπτὸν
κατὰ τὸ ἀνθρώπινον, ἤτω,
Ἀνάθεμα. (γ΄)
Ὅλοις τοῖς Αἱρετικοῖς
Ἀνάθεμα. (γ΄)
Βαρλαάμ, καὶ Ἀκινδύνω καὶ τοῖς ὀπαδοῖς καὶ διαδόχοις αὐτῶν,
Ἀνάθεμα. (γ΄)
ΤΑ ΚΑΤΑ ΤΟΥ ΒΑΡΛΑΑΜ ΚΑΙ ΑΚΙΝΔΥΝΟΥ ΚΕΦΑΛΑΙΑ
Τοῖς αὐτοῖς φρονοῦσι καὶ λέγουσι, τὸ λάμψαν ἀπὸ τοῦ Κυρίου ἐπὶ τῆς θείας αυτοῦ Μεταμορφώσεως φῶς, ποτὲ μὲν εἶναι ἴνδαλμα, καὶ κτίσμα, καὶ φάσμα ἐπὶ βραχὺ φανέν, καὶ διαλυθὲν παραχρῆμα, ποτὲ δὲ αὐτὴν τὴν οὐσίαν τοῦ Θεοῦ, ὡς εἰς αὐτὰ τὰ ἐναντιώτατα φρενοβλαβῶς καὶ ἀδύνατα παντελῶς ἑαυτοὺς ἐπιῤῥίπτουσι, καὶ τοῦτο μὲν τὴν Ἀρείου μαινομένοις μανίαν, εἰς κτιστὰ καὶ ἄκτιστα τὴν μίαν Θεότητα, καὶ τὸν ἕνα Θεὸν κατατέμνοντος· τοῦτο δέ, τῇ τῶν Μασσαλιανῶν δυσσεβείᾳ συμφερομένοις, τὴν θείαν οὐσίαν ὁρατὴν εἶναι λεγόντων· μὴ ὁμολογοῦσι δέ, κατὰ τὰς τῶν Ἁγίων θεοπνεύστους θεολογίας, καὶ τὸ τῆς Ἐκκλησίας εὐσεβὲς φρόνημα, μήτε κτίσμα εἶναι τὸ θειότατον ἐκεῖνο φῶς, μήτε οὐσίαν Θεοῦ, ἀλλ' ἄκτιστον καὶ φυσικὴν χάριν καὶ ἔλλαμψιν καὶ ἐνέργειαν, ἐξ αὐτῆς τῆς θείας οὐσίας ἀχωρίστως ἀεὶ προϊοῦσαν,
Ἀνάθεμα. (γ΄)
Ἔτι, τοῖς αὐτοῖς φρονοῦσι καὶ λέγουσι, μηδεμίαν ἐνέργειαν φυσικὴν ἔχειν τὸν Θεόν, ἀλλὰ μόνην οὐσίαν εἶναι, ταὐτόν τε καὶ ἀδιάφορον παντελῶς οἰομένοις τε τὴν θείαν οὐσίαν, καὶ τὴν θείαν ἐνέργειαν, καὶ μηδεμίαν νοεῖσθαι τούτων κατά τε διαφοράν, ἀλλὰ τὴν αὐτὴν ποτὲ μὲν οὐσίαν, ποτὲ δὲ ἐνέργειαν λέγεσθαι, ὡς καὶ αὐτὴν ἀνοήτως τὴν θείαν οὐσίαν παντάπασιν ἀναιροῦσι, καὶ εἰς τὸ μὴ ὂν ἄγουσιν· ἐνεργείας γὰρ μόνον τὀ μὴ ὂν στερεῖσθαι φασὶν ἐπί λέξεως, οἱ τῆς Ἐκκλησίας Διδάσκαλοι· ἤδη δὲ καὶ τὰ Σαβελλίου νοοῦσι, καὶ τὴν παλαιὰν ἐκείνου συναίρεσιν καὶ σύγχυσιν, καὶ συναλοιφὴν ἐπὶ τῶν τριῶν τῆς Θεότητος ὑποστάσεων, νῦν ἐπὶ τῆς θείας οὐσίας καὶ ἐνεργείας ἀνακαινίζειν τολμῶσι, καὶ ὁμοίως δυσσεβῶς αὐτὰς συναλείφουσι· μὴ ὁμολογοῦσι δέ, κατὰ τὰς τῶν Ἁγίων θεοπνεύστους θεολογίας, καὶ τὸ τῆς Ἐκκλησίας εὐσεβὲς φρόνημα, οὐσίαν τε ἐπὶ Θεοῦ, καὶ οὐσιώδη καὶ φυσικὴν τούτου ἐνέργειαν, ὡς ἄλλοι τε πλεῖστοι τῶν Ἁγίων, καὶ μάλιστα οἱ τῆς ἁγίας καὶ οἰκουμενικῆς ἕκτης Συνόδου τρανῶς διεσάφησαν, περὶ τῶν δύο ἐνεργειῶν τοῦ Χριστοῦ, τῆς τε θείας καὶ ἀνθρωπίνης, καὶ τῶν δύω θελημάτων, αὐτὴν ἅπασαν συγκροτήσαντες, μήτε μὴν νοεῖν βουλομένοις, ὥσπερ ἕνωσιν θείας οὐσίας καὶ ἐνεργείας ἀσύγχυτον, οὕτως εἶναι καὶ διαφορὰν ἀδιάστατον, κατά τε ἄλλα, καὶ μάλιστα τὸ αἴτιον καὶ αἰτιατόν, καὶ ἀμέθεκτον καὶ μεθεκτόν, τὸ μέν, τῆς οὐσίας, τὸ δέ, τῆς ἐνεργείας. Τούτοις οὖν τοῖς τὰ τοιαῦτα δυσσεβοῦσιν,
Ἀνάθεμα. (γ΄)
Ἔτι, τοῖς αὐτοῖς φρονοῦσι καὶ λέγουσι, κτιστὴν εἶναι πᾶσαν φυσικὴν δύναμιν, καὶ ἐνέργειαν τῆς τρισυποστάτου Θεότητος, ὡς κτιστὴν ἐκ τούτου πάντως, καὶ αὐτὴν τὴν θείαν οὐσίαν ἀναγκαζομένοις δοξάζειν· κτιστὴ γὰρ κατὰ τοὺς Ἁγίους ἐνέργεια, κτιστὴν δηλώσει καὶ φύσιν· ἄκτιστος δέ, ἄκτιστον χαρακτηρίσει οὐσίαν' κἀντεῦθεν ἤδη κινδυνεύουσιν εἰς ἀθεΐαν παντελῆ περιπίπτειν, καὶ τὴν ῾Ελληνικὴν μυθολογίαν, καὶ τὴν τῶν κτισμάτων λατρείαν, τῆ καθαρᾷ καὶ ἀμώμῳ τῶν Χριστιανῶν Πίστει προστριβομένοις· μὴ ὁμολογοῦσι δέ, κατὰ τὰς τῶν Ἁγίων θεοπνεύστους θεολογίας, καὶ τὸ τῆς Ἐκκλησίας εὐσεβὲς φρόνημα, ἄκτιστον εἴναι πᾶσαν φυσικὴν δύναμιν καὶ ἐνέργειαν τῆς τρισυποστάτου Θεότητος,
Ἀνάθεμα. (γ΄)
Ἔτι, τοῖς αὐτοῖς φρονοῦσι καὶ λέγουσι, σύνθεσίν τινα ὅλως διὰ ταῦτα γίνεσθαι
ἐπὶ Θεοῦ, μὴ πειθομένοις δὲ τῇ τῶν Ἁγίων διδασκαλίᾳ, μηδεμίαν σύνθεσιν ἀπὸ τῶν φυσικῶν, ἐν τῇ φύσει γίνεσθαι διδασκόντων· κἀντεῦθεν οὐ μόνον ἡμᾶς, ἀλλὰ καὶ τοὺς Ἁγίους ἅπαντας συκοφαντοῦσι, διαῤῥήδην ἐν πολλοῖς πολλάκις ἀναδιδάσκοντας, τό τε ἁπλοῦν ἐπὶ Θεοῦ καὶ ἀσύνθετον, καὶ τὴν τῆς θείας οὐσίας καὶ ἐνεργείας διαφοράν, ὡς κατ' οὐδἐν πάντως τὴν διαφορὰν ταύτην λυμαινομένην τῇ θείᾳ ἁπλότητι· οὐ γὰρ ἂν οὕτω προδήλως ἑαυτοῖς ἐναντία θεολογεῖν ἐπεχείρουν. Τοῖς οὖν τὰ τοιαῦτα κενολογοῦσι, μὴ ὁμολογοῦσι δέ, κατὰ τὰς τῶν Ἁγίων θεοπνεύοτους θεολογίας, καὶ τὸ τῆς Ἐκκλησίας εὐσεβὲς φρόνημα, μετὰ τῆς θεοπρεποῦς ταύτης διαφορᾶς, καὶ τὴν θείαν ἁπλότητα πάνυ καλῶς διασῴζεσθαι,
Ἀνάθεμα. (γ΄)
Ἔτι, τοῖς αὐτοῖς φρονοῦσι καὶ λέγουσιν, ἐπὶ τῆς θείας οὐσίας μόνης τὸ τῆς Θεότητος ὄνομα λέγεσθαι· μὴ ὁμολογοῦσι δὲ κατὰ τὰς τῶν Ἁγίων θεοπνεύστους θεολογίας, καὶ τὸ τῆς Ἐκκλησίας εὐσεβὲς φρόνημα, καὶ ἐπὶ τῆς θείας ἐνεργείας οὐχ ἧττον αὐτὸ τίθεσθαι, καὶ οὕτω πάλιν μίαν Θεότητα πᾶσι τρόποις πρεσβεύουσι, Πατρός, Υἱοῦ καὶ ἁγίου Πνεύματος, εἴτε τὴν οὐσίαν αὐτῶν, εἴτε τὴν ἐνέργειαν, Θεότητα εἴποι τις, ὡς οἱ θεῖοι μυοταγωγοὶ καὶ τοῦτο ἡμᾶς ἐκδιδάσκουσιν,
Ἀνάθεμα. (γ΄)
Ἔτι, τοῖς αὐτοῖς φρονοῦσι καὶ λέγουσι, μεθεκτὴν τὴν θείαν οὐσίαν εἶναι, ὡς τὴν τῶν Μασσαλιανῶν δυσσέβειαν εἰς τὴν καθ' ἡμᾶς Ἐκκλησίαν ἤδη παρεισάγειν ἀναισχυντοῦσι, πάλαι τὴν τοιαύτην δόξαν νενοσηκότων, μὴ ὁμολογοῦσι δέ, κατὰ τὰς τῶν Ἁγίων θεοπνεύστους θεολογίας, καὶ τὸ τῆς Ἐκκλησίας εὐσεβές φρόνημα, ἄληπτον μὲν εἶναι παντελῶς αὐτὴν καὶ ἀμέθεκτον, μεθεκτὴν δὲ τὴν θείαν χάριν τε καὶ ἐνέργειαν,
Ἀνάθεμα. (γ΄)
Πᾶσι τοῖς δυσσεβέσιν αὐτῶν λόγοις τε καὶ συγγράμμασιν,
Ἀνάθεμα. (γ΄)
Ἰσαὰκ τῷ ἐπονομαζομένῳ Ἀργυρῷ, τῷ διὰ βίου παντὸς τὰ τοῦ Βαρλαάμ, καὶ Ἀκινδύνου νοσήσαντι, κἂν τῷ τέλει τῆς ἰδίας ζωῆς, ὡς καὶ πρότερον πολλάκις, παρὰ τῆς Ἐκκλησίας Χριστοῦ τὴν ἐπιστροφὴν ἀπαιτηθέντι καὶ τὴν μετάνοιαν, ἐπιμείναντι δὲ τῇ δυσσεβείᾳ, καὶ κακῶς τὴν ψυχὴν ἐν τῇ τῆς αἱρέσεως αὑτοῦ ὁμολογίᾳ ἀποῤῥήξαντι,
Ἀνάθεμα. (γ΄)
Ἀρείῳ τῷ πρώτῳ θεομάχῳ, καὶ ἀρχηγῷ τῶν αἱρέσεων,
Ἀνάθεμα. (γ΄)
Πέτρῳ τῷ κναφεῖ καὶ παράφρονι, τῷ λέγοντι, Ἅγιος ἀθάνατος, ὁ σταυρωθεὶς δι᾽ ἡμᾶς,
Ἀνάθεμα. (γ΄)
Νεστορίῳ τῷ θεηλάτῳ, τῷ παθητὴν λέγοντι τὴν ἁγίαν Τριάδα, καὶ Οὐαλεντίνῳ
δυσσεβεῖ τῷ παράφρονι,
Ἀνάθεμα. (γ΄)
Παύλῳ τῷ Σαμοσατεῖ, καὶ Θεοδοτίωνι τῷ τούτου συμμύστῃ καὶ ὁμόφρονι, σὺν
ἄλλῳ Νεστορίῳ παράφρονι,
Ἀνάθεμα. (γ΄)
Πέτρῳ Δειλαίῳ τῷ αἱρετικῷ, τῷ καὶ Λυκοπέτρῳ ἐπονομαζομένῳ, Εὐτυχίῳ τε, καὶ Σαββελίῳ, τοῖς κακόφροσιν,
Ἀνάθεμα. (γ΄)
Ἰακώβῳ Ἀρμενίῳ τῷ Στανστάλῳ, Διοσκόρῳ Πατριάρχῃ Ἀλεξανδρείας, καὶ Σεβήρῳ τῷ δυσσεβεῖ, ἅμα Σεργίῳ, Παύλῳ, καὶ Πύρρῳ τοῖς ὁμόφροσι, σὺν Σεργίῳ μαθητῇ τοῦ Λυκοπέτρου,
Ἀναθεμα. (γ)
Ὅλοις τοῖς Εὐτυχιανισταῖς, καὶ Μονοθελίταις, καὶ Ἰακωβίταις, καὶ Ἀρτζιβουρίταις, καὶ ἁπλῶς πᾶσιν Αἱρετικοῖς,
Ἀνάθεμα. (γ΄)
Ἐνταῦθα γίνεται τῶν τεθνεώτων Ὀρθοδόξων Βασιλέων ἡ φήμη.
Μιχαὴλ τοῦ ᾽Ορθοδόξου ἡμῶν Βασιλέως, καὶ Θεοδώρας τῆς μακαριωτάτης Βασιλίδος,
Αἰωνία ἡ μνήμη. (γ΄)
Ἀνδρονίκου τοῦ ἀοιδῖμου καὶ μακαρίου Βασιλέως ἡμῶν τοῦ Παλαιολόγου, τοῦ
την προτέραν κατὰ Βαρλαὰμ συγκροτήσαντος Σύνοδον, γενναίως τε τῆς Ἐκκλησίας Χριστοῦ καὶ τῆς ἱερᾶς ἐκείνης Συνόδου προστάντος, καὶ πράγμασι, καὶ λόγοις, καὶ ταῖς διὰ στόματος ἰδίου θαυμασταῖς δημηγορίαις, τὰ μὲν Εὐαγγελικὰ καὶ Ἀποστολικὰ κρατύναντος δόγματα, τὸν δὲ προῤῥηθέντα Βαρλαάμ, αὐταῖς αἱρέσεσι, καὶ συγγράμμασι, καὶ ταῖς κατὰ τῆς ὀρθῆς ἡμῶν Πίστεως κενοφωνίαις, καθελόντος τε καὶ ἀποκηρύξαντος, ὡς ἐν τοῖς ἱεροῖς τούτοις ἀγῶσι, καὶ τοῖς ὑπὲρ τῆς εὐσεβείας ἀριστεύμασι μακαρίως μεταλλάξαντος τὸν τῇδε βίον, καὶ πρὸς τὴν ἀμείνω καὶ μακαρίαν ἐκείνην διαβάντος λῆξιν,
Αἰωνία ἡ μνήμη. (γ΄)
Γρηγορίου τοῦ ἁγιωτάτου Μητροπολίτου Θεσσαλονίκης, τοῦ συνοδικῶς ἐπ' Ἐκκλησίας Μεγάλης, Βαρλαάμ τε, καὶ Ἀκίνδυνον, τοὺς ἀρχηγοὺς καὶ ἐφευρέτας τῶν καινῶν αἱρέσεων, καθελόντος, σὺν τῇ αὐτῶν πονηρᾷ συμμορίᾳ, τοὺς τὴν φυσικὴν καὶ ἀχώριστον ἐνέργειαν καὶ δύναμιν τοῦ Θεοῦ, καὶ ἁπλῶς πάντα ὁμοῦ τὰ φυσικὰ τῆς ἁγίας Τριάδος ἰδιώματα, Κτίσματα, τετολμηκότας εἰπεῖν· ἀλλὰ δὴ καὶ τὸ τῆς Θεότητος ἀπρόσιτον φῶς, τὸ λάμψαν ἐπὶ τοῦ Ὄρους ἀπὸ Χριστοῦ, Θεότητά τε κτιστήν, καὶ τὰς Πλατωνικὰς ἰδέας, καὶ τοὺς ῾Ελληνικοὺς μύθους ἐκείνους ἐπεισαγαγεῖν ἐπιχειρήσαντας αὖθις κακῶς τῇ Ἐκκλησίᾳ Χριστοῦ· τῆς δὲ κοινῆς τοῦ Χριστοῦ Ἐκκλησίας, καὶ τῶν ἀληθινῶν καὶ ἀπταίστων περὶ Θεότητος δογμάτων, σοφῶς καὶ γενναίως ἄγαν προπολεμήσαντος, καὶ συγγράμμασι, καὶ λόγοις, καὶ διαλέξεσι, καὶ μίαν Θεότητα, καὶ Θεὸν ἕνα τρισυπόστατον, ἐνεργῆ, θελητικόν, παντοδύναμον, ἄκτιστον διὰ πάντων, κατὰ τὰς θείας Γραφάς, καὶ δὴ καὶ τοὺς Θεολόγους, ἐξηγητὰς τούτων ἀνακηρύξαντος, Ἀθανάσιόν φημι, καὶ Βασίλειον, Γρηγόριον, καὶ Ἰωάννην τὸν Χρυσοῤῥήμονα, Κύριλλόν τε, πρὸς τούτοις, καὶ Μάξιμον τὸν σοφόν, καὶ τὸν ἐκ Δαμασκοῦ θεοῤῥήμονα· οὐ μήν, ἀλλὰ καὶ τοὺς λοιποὺς Πατέρας καὶ Διδασκάλους τῆς Χριοτοῦ Ἐκκλησίας, καὶ κοινωνοῦ, καὶ συνῳδοῦ καὶ συμφώνου, καὶ σπουδαστοῦ, καὶ συναγωνιστοῦ πάντων τούτων ἀναφανέντος καὶ λόγοις καὶ πράγμασιν,
Αἰωνία ἡ μνήμη. (γ΄)
Πάντων τῶν ὑπὲρ τῆς Ὀρθοδοξίας συναγωνισαμένων τῷ ἀοιδίμῳ, καὶ μακαρίῳ
τούτῳ Βασιλεῖ, καὶ δὴ καὶ τῆς μετ' ἐκεῖνον καὶ λόγοις καὶ διαλέξεσι, συγγράμμασί τε, καὶ διδασκαλίαις, καὶ παντὶ λόγῳ καὶ πράγματι, γενναίως τῆς Ἐκκλησίας προστάντων Χριστοῦ, καὶ τας μὲν πονηρὰς καὶ πολυειδεῖς αἱρέσεις Βαρλαάμ τε, καὶ Ἀκινδύνου, καὶ τῶν ὁλοφρόνων ἐκείνοις, ἐπ' Ἐκκλησίας ἐξελεγξάντων τε, καὶ ἀποκηρυξάντων ὁμοῦ· τὰ δὲ Ἀποστολικά τε, καὶ Πατρικὰ τῆς εὐσεβείας δόγματα λαμπρῶς ἀκακηρυξάντων, καὶ διὰ τοῦτο κακῶς ἀκουόντων παρὰ τῶν κακοδόξων, καὶ συκοφαντουμένων, καὶ συνυβριζομένων τοῖς ἱεροῖς Θεολόγοις, καὶ Θεοφόροις ἡμῶν Πατράσι καὶ Διδασκάλοις,
Αἰωνία ἡ μνήμη. (γ΄)
Τῶν ὁμολογούντων ἕνα Θεὸν τρισυπόστατον, παντοδύναμον, οὐ μόνον ἄκτιστον κατὰ τὴν οὐσίαν καὶ τὰς ὑποστάσεις, ἀλλὰ καὶ κατὰ τὴν ἐνέργειαν, καὶ λεγόντων, προϊέναι μὲ τὴν θείαν ἐνέργειαν ἐκ τῆς θείας οὐσίας, προϊέναι δὲ ἀδιαιρέτως· διὰ μὲν τοῦ προϊέναι, τὴν ἀπόῤῥητον διάκρισιν παριστώντων, διὰ δὲ τοῦ ἀδιαιρέτως, ὑπερφυᾶ δεικνύντων τὴν ἕνωσιν, ὡς καὶ ἡ ἁγία καὶ οἰκουμενικὴ ἕκτη Σύνοδος ἀπεφήνατο,
Αἰωνία ἡ μνήμη. (γ΄)
Τῶν ὁμολογούντων τὸν Θεόν, ὥσπερ κατ' οὐσίαν ἄκτιστον καὶ ἄναρχον, οὕτω δὴ καὶ κατ' ἐνέργειαν, τοῦ ἀνάρχου δηλαδή, οὐ κατὰ χρόνον λαμβανομένου, καὶ κατὰ μὲν τὴν θείαν οὐσίαν ἀμέθεκτον, καὶ ἀπερινόητον πάντῃ τὸν Θεὸν λεγόντων, μεθεκτὸν δὲ αὐτὸν εἶναι τοῖς ἀξίοις, κατὰ τὴν θείαν καὶ θεοποιὸν ἐνέργειαν, ὡς οἱ τῆς Ἐκκλησίας Θεολόγοι φασίν,
Αἰωνία ἡ μνήμη. (γ΄)
Τῶν ὁμολογούντων τὀ ἐκλάμψαν ἀποῤῥήτως φῶς ἐπὶ τοῦ ῎Ορους τῆς τοῦ Κυρίου Μεταμορφώσεως, φῶς ἀπρόσιτον εἶναι, καὶ φῶς ἄπλετον, καὶ φύσιν ἀπερινόητον θείας αἴγλης, καὶ δόξαν ἀπόῤῥητον, καὶ Θεότητος δόξαν ὑπερτελῆ, καὶ προτέλειον, καὶ ἄχρονον τοῦ Υἱοῦ δόξαν, καὶ Βασιλείαν Θεοῦ, καὶ κάλλος ἀληθινόν, καὶ ἐράσμιον περὶ τὴν θείαν καὶ μακαρίαν φύσιν, καὶ φυσικὴν δόξαν Θεοῦ, καὶ Θεότητα Πατρὸς καὶ Πνεύματος εν Υἱῷ Μονογενεῖ ἀπαστράπτουσαν, ὡς οἱ θεῖοι καὶ θεοφόροι Πατέρες ἡμῶν εἰρήκασιν, Ἀθανάσιος, καὶ Βασίλειος οἱ μεγάλοι, Γρηγόριος ὁ Θεολόγος, καὶ Ἰωάννης ὁ Χρυσόστομος, ἔτι τε καὶ ὁ ἐκ Δαμασκοῦ Ἰωάννης, καὶ διὰ ταῦτα καὶ ἄκτιστον δοξαζόντων τὸ θειότατον τοῦτο φῶς,
Αἰωνία ἡ μνήμη. (γ΄)
Τῶν δοξαζόντων τὸ φῶς τῆς τοῦ Κυρίου Μεταμορφώσεως, ἄκτιοτον μὲν διὰ τά
προειρημένα, μὴ μέντοι γε αὐτὸ εἶναι λεγόντων τὴν ὑπερούσιον τοῦ Θεοῦ οὐσίαν, ὡς ἐκείνης ἀοράτου παντάπασι, καὶ ἀμεθέκτου μενούσης· Θεὸν γὰρ οὐδεὶς ἑώρακε πώποτε, δηλαδή, καθὼς ἔχει φύσεως, οἱ Θεολόγοι φασί· δόξαν δὲ μᾶλλον αὐτὸ λεγόντων φυσικὴν τῆς ὑπερουσίου οὐσίας ἐξ ἐκείνης προϊοῦσαν ἀδιαιρέτως, καὶ ἐπιφαινομένην διὰ φιλανθρωπίαν Θεοῦ τοῖς κεκαθαρμένοις τὸν νοῦν· μεθ' ἧς δόξης ὁ Κύριος ἡμῶν καὶ Θεὸς ἥξει κατὰ τὴν δευτέραν καὶ φρικτὴν αὑτοῦ παρουσίαν, κρῖναι ζῶντας καὶ νεκρούς, ὡς οἱ Θεολόγοι τῆς Ἐκκλησίας φασίν,
Αἰωνία ἡ μνήμη. (γ΄)
Μιχαήλ, τοῦ ὀρθοδόξου ἡμῶν Βασιλέως, καὶ Θεοδώρας τῆς ἁγίας αὐτοῦ μητρός,
Αἰωνία ἡ μνήμη. (γ΄)
Βασιλείου, καὶ Κωνσταντίνου, Λέοντος, καὶ Ἀλεξάνδρου, Χριστοφόρου, καὶ ῾Ρωμανοῦ, Κωνσταντίνου, ῾Ρωμανοῦ, Νικηφόρου, καὶ Ἰωάννου, Βασιλείου, καὶ Κωνσταντίνου, Ἀνδρονίκου, καὶ ῾Ρωμανοῦ, Μιχαήλ, Νικηφόρου, Ἰσαακίου, Ἀλεξίου, καὶ Ἰωάννου, Μανουήλ, τοῦ διὰ τοῦ θείου καὶ ἀγγελικοῦ Σχήματος μετονομασθέντος Ματθαίου Μοναχοῦ, Ἰσαακίου, Ἀλεξίου, καὶ Θεοδώρου, τῶν τὴν οὐράνιον Βασιλείαν, τῆς ἐπιγείου ἀνταλλαξαμένων,
Αἰωνία ἡ μνήμη. (γ΄)
Ἰωάννου, τοῦ ἐν εὐσεβεῖ τῇ μνήμη γενομένου ἀοιδίμου Βασιλέως ἡμῶν τοῦ Δούκα, τοῦ διὰ τοῦ θείου καὶ ἀγγελικοῦ Σχήματος μετονομασθέντος πάλιν, Θεοδώρου Μοναχοῦ,
Αἰωνία ἡ μνήμη. (γ΄)
Ἔξω
Μιχαήλ, τοῦ ἐν εὐσεβεῖ τῇ μνήμῃ γενομένου ἀοιδίμου Βασιλέως ἡμῶν Παλαιολόγου τοῦ Νέου,
Αἰωνία ἡ μνήμη. (γ΄)
Ἀνδρονίκου, τοῦ ἐν εὐσεβεῖ τῇ μνήμη γενομένου ἀοιδίμου Βασιλέως ἡμῶν τοῦ Παλαιολόγου, τοῦ διὰ τοῦ θείου καὶ ἀγγελικοῦ Σχήματος μετονομασθέντος, Ἀντωνίου Μοναχοῦ,
Αἰωνία ἡ μνήμη. (γ΄)
Ἀνδρονίκου, τοῦ ἐν εὐσεβεῖ τῇ λήξει γενομένου ἀοιδίμου, εὐσεβεστάτου, καὶ φιλοχρίστου Βασιλέως ἡμῶν τοῦ Παλαιολόγου,
Αἰωνία ἡ μνήμη. (γ΄)
Ἰωάννου, τοῦ ἐν εὐσεβεῖ τῇ λήξει γενομένου ἀοιδίμου, εὐσεβεστάτου, καὶ φιλοχρίστου Βασιλέως ἡμῶν τοῦ Κατακουζηνοῦ, τοῦ διὰ τοῦ θείου καὶ ἀγγελικοῦ Σχήματος μετονομασθέντος, Ἰωάσαφ,
Αἰωνία ἡ μνήμη. (γ΄)
Ἔξω
Εὐδοκίας, καὶ Θεοφανοῦς, Θεοδώρας, καὶ Ἑλένης, Θεοφανοῦς, καὶ Θεοδώρας, Αἰκατερίνης, Εὐδοκίας, Μαρίας, Εἰρήνης, καὶ Μαρίας, τῆς διὰ τοῦ θείου καὶ ἀγγελικοῦ Σχήματος μετονομασθείσης Ξένης Μοναχῆς, Εὐφροσύνης, Ἄννης, καὶ Ἑλένης, τῶν εὐσεβεστάτων Αὐγουστῶν,
Αἰωνία ἡ μνήμη. (γ΄)
Ἔξω
Εἰρήνης, τῆς ἐν εὐσεβεῖ τῇ μνήμῃ γενομένης εὐσεβοῦς καὶ ἀοιδίμου Δεσποίνης ἡμῶν, τῆς διὰ τοῦ θείου καὶ ἀγγελικοῦ Σχήματος μετονομασθείσης, Εὐγενίας Μοναχῆς,
Αἰωνία ἡ μνήμη. (γ΄)
Ἔξω
Θεοδώρας, τῆς ἐν εὐσεβεῖ τῇ μνήμῃ γενομένης ἀοιδίμου Δεσποίνης ἡμῶν, τῆς διὰ τοῦ θείου καὶ ἀγγελικοῦ σχήματος μετονομασθείσης, Εὐγενίας Μοναχῆς,
Αἰωνία ἡ μνήμη. (γ΄)
Εἰρήνης, τῆς ἐν εὐσεβεῖ τῇ μνήμῃ γενομένης ἀοιδίμου Δεσποίνης ἡμῶν,
Αἰωνία ἡ μνήμη. (γ΄)
Μαρίας, τῆς ἐν εὐσεβεῖ τῇ μνήμῃ γενομένης ἀοιδίμου Δεσποίνης ἡμῶν, τῆς διὰ τοὕ θείου καὶ ἀγγελικοῦ Σχήματος μετονομασθείσης, Ξένης Μοναχῆς,
Αἰωνία ἡ μνήμη. (γ΄)
Ἄννης, τῆς ἐν εὐσεβεῖ τῄ μνήμη γενομένης ἀοιδίμου Δεσποίνης ἡμῶν, τῆς διὰ τοῦ θείου καὶ ἀγγελικοῦ Σχήματος μετονομασθείσης, Ἀναστασίας Μοναχῆς, τῆς ἔργοις καὶ λόγοις ὅλῃ τῇ ψυχῇ διὰ βίου ἀγωνισαμένης, ὑπέρ τε τῆς συστάσεως τῶν Ἀποστολικῶν καὶ Πατρικῶν τῆς Ἐκκλησίας δογμάτων, καὶ τῆς καθαιρέσεως τῆς πονηρᾶς καὶ ἀθέου τοῦ Βαρλαάμ, καὶ Ἀκινδύνου αἱρέσεως, καὶ τῶν ὁμοφρόνων ἐκείνοις,
Αἰωνία ἡ μνήμη. (γ΄)
Εἰρήνης, τῆς ἐν εὐσεβεῖ τῇ μνήμῃ γενομένης ἀοιδίμου Δεσποίνης ἡμῶν, τῆς διὰ
τοῦ θείου καὶ ἀγγελικοῦ Σχήματος μετονομασθείσης, Εὐγενίας Μοναχῆς,
Αἰωνία ἡ μνήμη. (γ΄)
Γερμανοῦ, Ταρασίου, Νικηφόρου, καὶ Μεθοδίου, τῶν ἀοιδίμων καὶ μακαρίων Πατριαρχῶν,
Αἰωνία ἡ μνήμη. (γ΄)
Ἰγνατίου, Φωτίου, Στεφάνου, καὶ Ἀντωνίου, Νικολάου, καὶ Εὐθυμίου, Στεφάνου, Τρύφωνος, καὶ Θεοφυλάκτου, Πολυεύκτου, Ἀντωνίου, Νικολάου, Σισινίου, Σεργίου, Εὐσταθίου, Ἀλεξίου, Μιχαήλ, Ἰωάννου, Κωνσταντίνου, Κοσμᾶ, Εὐστρατίου, Νικολάου, Λέοντος, Μιχαήλ, Θεοδότου, Λουκᾶ, Μιχαήλ, Χαρίτωνος, Θεοδότου, Βασιλείου, Νικήτα, Λεοντίου, Δοσιθέου, Μελετίου, Πέτρου, Γεωργίου, Μιχαήλ, Θεοδώρου, Ἰωάννου, Μαξίμου, Μανουήλ, Μεθοδίου, τοῦ διὰ τοῦ θείου καὶ ἀγγελικοῦ Σχήματος μετονομασθέντος Ἀκακίου Μοναχοῦ, Μανουὴλ τοῦ διὰ τοῦ θείου καὶ ἀγγελικοῦ Σχήματος μετονομασθέντος Ματθαίου Μοναχοῦ, τῶν ὀρθοδόξων Πατριαρχῶν,
Αἰωνία ἡ μνήμη. (γ΄)
Γερμανοῦ, τοῦ ἐν μακαρίᾳ τῇ λήξει γενομένου ἀοιδίμου Πατριάρχου, τοῦ διὰ τοῦ θείου καὶ ἀγγελικοῦ Σχήματος μετονομασθέντος, Γεωργίου Μοναχοῦ,
Αἰωνία ἡ μνήμη. (γ΄)
Ἀρσενίου, τοῦ ἐν μακαρίᾳ τῇ λήξει γενομένου ἁγιωτάτου καὶ ἀοιδίμου Πατριάρχου,
Αἰωνία ἡ μνήμη. (γ΄)
Ἰωσήφ, τοῦ ἐν μακαρίᾳ τῇ λήξει γενομένου ἁγιωτάτου, καὶ ἀοιδίμου Πατριάρχου,
Αἰωνία ἡ μνήμη. (γ΄)
Ἀθανασίου, τοῦ ἐν μακαρίᾳ τῇ λήξει γενομένου ἁγιωτάτου καὶ ἀοιδίμου Πατριάρχου,
Αἰωνία ἡ μνήμη. (γ΄)
Γερασίμου, τοῦ Ἁγιωτάτου καὶ ἀοιδίμου Πατριάρχου,
Αἰωνία ἡ μνήμη. (γ΄)
Ἡσαΐου, τοῦ ἁγιωτάτου Πατριάρχου,
Αἰωνία ἡ μνήμη. (γ΄)
Ἰσιδώρου, τοῦ ἐν μακαρίᾳ τῇ λήξει γενομένου ἁγιωτάτου καὶ ἀοιδίμου Πατριαρχου,
Αἰωνία ἡ μνήμη. (γ΄)
Καλλίστου, τοῦ ἐν μακαρίᾳ τῇ λήξει γενομένου, ἁγιωτάτου καὶ ἀοιδίμου Πατριαρχου,
Αἰωνία ἡ μνήμη. (γ΄)
Φιλοθέου, τοῦ ἐν μακαρίᾳ τῇ λήξει γενομένου ἁγιωτάτου καὶ ἀοιδίμου Πατριάρχου, τοῦ στεῤῥῶς ὑπὲρ τῆς Ἐκκλησίας τοῦ Χριστοῦ, καὶ τῶν ὀρθῶν αὐτῆς δογμάτων, καὶ λόγοις, καὶ πράγμασι, καὶ διαλέξεσι, καὶ διδασκαλίαις, καὶ συγγράμμασιν ἀγωνισαμένου,
Αἰωνία ἡ μνήμη. (γ΄)
Χριστοφόρου, Θεοδώρου, Ἀγαπίου, καὶ Ἰωάννου, Νικολάου, Ἠλιού, καὶ Θεοδώρου, Βασιλείου, Πέτρου, Θεοδοσίου, Νικηφόρου, καὶ Ἰωάννου, τῶν ἀοιδίμων Πατριαρχῶν Ἀντιοχείας,
Αἰωνία ἡ μνήμη. (γ΄)
Δαμιανοῦ, Βασιλείου, Κωνσταντίνου, Νικηφόρου, Λέοντος, καὶ Σισινίου, Βασιλείου, καὶ Ἰωσήφ, Μιχαήλ, καὶ Χριστοφόρου, Νικηφόρου, Γεωργίου, Παντολέοντος, καὶ Ἀλεξάνδρου, Κοσμᾶ καὶ Κωνσταντίνου, Θεοφάνους, Πέτρου, Ἰωάννου, Νικήτα, Γεωργίου, Νικολάου, καὶ Ἰωάννου, τῶν ὀρθοδόξων Μητροπολιτῶν,
Αἰωνία ἡ μνήμη. (γ΄)
Μιχαήλ, Μητροφάνους, Μελετίου, Ἰγνατίου, καὶ Μαξίμου, τῶν ἀοιδίμων Μητροπολιτῶν Παλαιῶν Πατρῶν,
Αἰωνία ἡ μνήμη. (γ΄)
Ἐνταῦθα γίνεται ἡ φήμη τών Βασιλέων, Πατριαρχῶν, καὶ ὅλων τῶν ζώντων.
Ἡ Ἁγία Τριὰς αὐτοὺς ἐδόξασεν.
Ἔξω.
Τούτων τοῖς ὑπὲρ εὐσεβείας μέχρι θανάτου ἄθλοις τε καὶ ἀγωνίσμασι, καὶ διδασκαλίαις παιδαγωγεῖσθαί τε καὶ κρατύνεσθαι Θεὸν ἐκλιπαροῦντες, καὶ μιμητὰς τῆς ἐνθέου αὐτῶν πολιτείας μέχρι τέλους ἀναδείκνυσθαι ἐκδυσωποῦντες, ἀξιωθείημεν τῶν ἐξαιτουμένων, οἰκτιρμοῖς καὶ χάριτι τοῦ μεγάλου καὶ πρώτου Ἀρχιερέως Χριστοῦ, τοῦ ἀληθινοῦ Θεοῦ ἡμῶν· πρεσβείαις τῆς ὑπερενδόξου Δεσποίνης ἡμῶν Θεοτόκου, καὶ Ἀειπαρθένου Μαρίας, τῶν θεοειδῶν Ἀγγέλων, καὶ πάντων τῶν Ἁγίων. Ἀμήν.
